
ᑐᑭᒧᐊᒃᑎᑦᑎᔨ/
ᐱᙳᐊᖅᑐᓕᕆᔨᒃᑯᓐᓄᑦ ᑲᒪᔨ



ᐅᖃᓕᒫᒐᐃᑦ ᐃᔾᔪᐊᖅᑕᐅᔪᓇᖏᑦᑐᑦ ᓄᓇᕗᒻᒥ ᓄᓇᓕᓐᓄ ᐱᓕᒻᒪᓴᕐᒧᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ 
ᐊᑐᖅᑕᐅᒋᐊᖃᖏᑦᑐᑦ ᐊᖏᖅᑕᐅᓯᒪᑎᓐᓇᒋᑦ ᓄᓇᕗᒻᒥ ᓄᓇᓕᓐᓄ ᐱᓕᒻᒪᓴᕐᒧᑦ ᑲᑐᔾᔨᖃᑎᒌᖏᓐᓄᑦ 
(NMTO) ᑐᑭᒧᐊᖅᑎᑎᔨᒧᑦ. .

ᐃᓚᒋᔭᐅᓪᓗᓂ ᐋᖅᑭᒃᓯᒪᓂᖏᓄᑦ, ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ (MTO) 
ᐊᑐᐃᓐᓇᐅᑎᑦᑎᔪᖅ ᓄᓇᕗᒧᑦ-ᑖᔅᓱᒧᖓᓪᓚᕆᒃ ᐊᒻᒪᓗ ᐱᕙᓪᓕᐊᓂᕐᒧᑦ ᐊᑐᐃᓐᓇᐅᔪᑦ ᐱᐅᓯᒋᐊᖁᓪᓗᒋᑦ 
ᕼᐋᒪᓚᒃᑯᑦ ᐊᐅᓚᓂᖏᑦ ᓄᓇᕘᓕᒫᒥᑦ. ᕼᐋᒪᓚᐅᔪᑦ ᐊᑕᖏᖅᖢᒍ ᓄᓇᕘᒥᑦ ᐅᖃᐃᓐᓇᖃᑦᑕᕐᒪᑕ 
ᐱᔪᒥᒍᓱᒃᖢᑎᒃ ᖄᒃᑲᓐᓂᐊᒍᑦ ᑎᑎᖅᑲᖁᑎᓂᒃ ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ (MTO) 
ᐊᑐᐃᓐᓇᕈᖅᐸᒃᑕᖏᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᖏᒡᓕᒋᐊᖁᓪᓗᒋᑦ ᐱᓕᕆᔨᐅᓪᓚᑦᑖᕐᓂᕐᒧᑦ ᐱᕙᓪᓕᐊᓃᑦ 
ᐊᒻᒪᓗ ᐃᖅᑲᓇᐃᔭᐃᓐᓇᑯᑖᖃᑦᑕᖁᓪᓗᒋᑦ.  

ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ (MTO) ᐱᓕᕆᓂᖃᓚᐅᖅᑐᑦ ᑐᓴᕆᐊᖅᑐᖅᖢᑎᒃ 
ᕼᐋᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ ᐊᖏᔪᖅᑳᖏᓐᓂᑦ ᐊᑕᖏᖅᖢᒍ ᓄᓇᕘᒥᑦ ᑕᐃᑲᓂ 
2019-ᒥᑦ. ᑕᒪᒃᑯᐊ ᑐᓴᕆᐊᖅᑐᕐᓃᑦ ᑐᕌᒐᖃᓚᐅᖅᑐᑦ ᓇᓗᓇᐃᔭᐃᖁᓪᓗᒋᑦ ᕼᐋᒪᓚᒃᑯᑦ ᓇᐅᒃᑯᑦ 
ᐃᑲᔪᖅᑕᐅᔭᕆᐊᖃᓪᓚᕆᖕᒪᖔᑕ. ᐱᖓᓱᓂᒃ ᐊᕐᕕᓂᓖᑦ ᐃᖅᑲᓇᐃᔮᑦ ᓇᓗᓇᐃᖅᓯᓚᐅᖅᑐᑦ ᐱᓕᕆᑎᓪᓗᒋᑦ 
ᑕᒪᑐᒥᖓ ᑲᔪᓯᕙᓪᓕᐊᓂᕐᒥᑦ:  

 • ᐊᓪᓚᕝᕕᒻᒥ ᐱᓕᕆᔨ
 • ᑐᖓᓕᖅ ᑎᑎᕋᕐᕕᖕᒥᑦ ᐊᖏᔪᖅᑳᑦ/ᑐᖓᓕᖅ ᐊᐅᓚᑦᑎᔨᒻᒪᕆᖕᒧᑦ
 • ᐸᓖᓯᙳᐊᖅ/ᐱᖁᔭᕋᓛᓕᕆᔨ
 • ᓄᓇᓕᖕᓂ ᐱᕙᓪᓕᐊᔪᓕᕆᔨ
 • ᑮᓇᐅᔭᓕᕆᔨ/ᐊᑭᓕᕆᐊᓕᖕᓄᑦ ᐊᒻᒪᓗ ᐊᑭᓕᐅᑕᐅᔪᓄᑦ ᑎᑎᕋᖅᑎ/ᐃᖅᑲᓇᐃᔭᖅᑏᑦ 

ᑮᓇᐅᔾᔭᒃᓵᖏᓐᓄᑦ ᑎᑎᕋᖅᑎ
 • ᑐᑭᒧᐊᒃᑎᑦᑎᔨ ᕼᐋᒪᓚᒃᑯᓐᓂᑦ ᐱᔨᑦᑎᕋᐅᑎᓄᑦ/ᐊᖏᔪᖅᑳᖅ
 • ᐸᕐᓇᐃᓂᕐᒧᑦ ᐊᒻᒪᓗ ᓄᓇᒥᒃ ᑲᒪᔩᑦ
 • ᑐᑭᒧᐊᒃᑎᑦᑎᔨ/ᐱᙳᐊᖅᑐᓕᕆᔨᒃᑯᓐᓄᑦ ᑲᒪᔨ

ᑕᒪᒃᑯᐊ ᐃᖅᑲᓇᐃᔮᑦ ᓇᓗᓇᐃᔭᖅᑕᐅᓚᐅᖅᑎᓪᓗᒋᑦ, ᑕᒪᕐᒥᒃ ᐃᓄᑑᖃᑎᒋᓪᓗᒋᑦ ᐊᐱᖅᓱᕐᓃᑦ ᐊᒻᒪᓗ 
ᐊᐱᖅᓱᖅᑕᐅᓂᕐᒧᑦ ᑕᑕᑎᖅᑕᐅᕙᒃᑐᑦ ᐱᓕᕆᐊᖑᓚᐅᖅᑐᑦ ᑲᑎᖅᓱᐃᖁᓪᓗᒋᑦ ᑐᓴᐅᒪᔾᔪᑎᓂᒃ ᐊᑐᓂ 
ᐃᖅᑲᓇᐃᔮᑦ ᐱᓕᕆᐊᒃᓴᓪᓚᕆᒋᕙᒃᑕᖏᓐᓄᑦ ᐊᒻᒪᓗ ᑲᒪᒋᖃᑦᑕᖅᑕᖏᓐᓄᑦ, ᐊᒻᒪᓗᑦᑕᐅᖅ ᓇᓗᓇᐃᔭᐃᓪᓗᑎᒃ 
ᒫᓐᓇ ᐃᖅᑲᓇᐃᔭᖅᑏᑦ ᑖᒃᑯᓇᓂ ᐃᖅᑲᓇᐃᔮᓂᑦ ᐃᒃᐱᒍᓱᓚᐅᕐᒪᑕ ᐊᑑᑎᖃᑦᑎᐊᕐᓂᕐᓴᐅᓗᑎᒃ ᐊᒻᒪᓗ 
ᑲᔪᓯᓂᖃᑦᑎᐊᕐᓂᖅᓴᐅᓗᑎᒃ (ᐊᔾᔨᒌᙱᑦᑐᑦ ᓲᕐᓗ ᑕᒪᒃᑯᓇᙵᑦ ᐱᓕᒻᒪᒃᓴᓂᕐᒥᑦ ᐃᓕᓐᓂᐊᕈᑏᑦ 
ᑖᒃᑯᓄᖓᓱᖓᖅ ᖄᒃᑲᓐᓂᐊᒍᑦ ᖀᓇᐅᔭᖃᖅᑎᑕᐅᓃᑦ, ᐃᓚᒋᔭᐅᓚᐅᖅᑐᑦ ᐱᔾᔪᑕᐅᔪᓂᑦ). 

ᓴᖅᑭᓚᐅᖅᑐᖅ, ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ (MTO) ᓴᖅᑭᑎᑦᑎᓪᓗᓂ 
ᐃᖅᑲᓇᐃᔮᒧᑦ ᐅᖃᓕᒫᒐᕐᒥᒃ, ᐃᓚᐅᓪᓗᓂ ᑖᓐᓇ ᐅᖃᓕᒫᒐᖅ ᑖᒃᑯᓄᖓ ᑐᑭᒧᐊᒃᑎᑦᑎᔨ/ᐱᙳᐊᖅᑐᓕᕆᔨ 
ᐃᑲᔪᖁᓪᓗᒋᑦ ᐃᓄᖕᓂᒃ ᑕᒪᒃᑯᓇᓂ ᐃᖅᑲᓇᐃᔮᖃᖅᑐᓂᑦ ᑐᑭᓯᑦᑎᐊᕐᓂᖅᓴᐅᖁᓪᓗᒋᑦ ᐱᓕᕆᐊᒃᓴᖏᓐᓂᒃ 
ᐊᒻᒪᓗ ᑲᒪᒋᖃᑦᑕᖅᑕᖏᓐᓂᒃ, ᐊᒻᒪᓗᑦᑕᐅᖅ ᑐᐊᕕᕐᓇᖅᑑᓕᕇᒃᑎᕆᓂᖅ ᐱᓕᕆᐊᒃᓴᖏᓐᓂᒃ ᐊᒻᒪᓗ 
ᓇᓗᓇᐃᔭᕐᓗᒋᑦ ᖃᖓᒃᑯᑦ ᐱᓕᕆᐊᒃᓴᖃᕐᓂᖅᐹᖑᖃᑦᑕᕐᓂᖏᑦ. ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ 
ᑲᑐᔾᔨᖃᑎᒌᖏᑦ (MTO) ᓂᕆᐅᒃᑐᑦ ᑕᒪᒃᑯᐊ ᐅᖃᓕᒫᒐᒃᓴᑦ ᐃᑲᔪᕐᓂᐊᖅᒪᑕ ᓄᑖᓂᒃ ᐃᖅᑲᓇᐃᔭᖅᑎᓂᒃ 
ᐃᖢᕆᓕᖁᓪᓗᒋᑦ ᐃᓂᑖᓵᒥᖕᓂᒃ ᕿᓚᒻᒥᐅᓂᖅᓴᒃᑯᑦ, ᐃᒪᐃᓕᐅᖅᓯᓐᓈᕐᓗᓂ ᐃᑲᔪᖅᓗᒋᑦ ᐋᖅᑭᒃᓯᒪᕙᒌᖅᑐᑦ 
ᐃᖅᑲᓇᐃᔭᖅᑏᑦ ᐊᐅᓚᓂᖃᑦᑎᐊᕐᓂᖅᓴᐅᓗᑎᒃ.  

ᐸᓯᔭᑦᓴᐅᖏᓐᓂᕋᐃᒍᑎ: ᑖᓐᓇ ᐅᖃᓕᒫᒐᒃᓴᖅ ᑭᖑᕖᙱᑦᑐᖅ ᐊᑎᓕᐅᖅᓯᒪᔭᕐᓄᑦ ᐃᖅᑲᓇᐃᔮᒧᑦ 
ᓇᓗᓇᐃᔭᖅᑕᐅᓯᒪᔪᒥᒃ. ᑖᓐᓇ ᐅᖃᓕᒫᒐᒃᓴᖅ ᐋᖅᑭᒃᑕᐅᓯᒪᔪᖅ ᐃᓕᖕᓂᒃ ᐃᑲᔪᕐᓗᓂ ᖃᐅᑕᒫᑦ-
ᖃᐅᑕᒫᖅᓯᐅᑎᖕᓄᑦ ᐱᓕᕆᐊᒃᓴᕐᓄᑦ ᐊᒻᒪᓗ ᑲᒪᒋᔭᕆᐊᖃᖅᑕᕐᓄᑦ. ᖃᐅᔨᒪᓂᐊᖅᐳᑎᑦ, ᐃᓚᖏᑦ 
ᐱᓕᕆᐊᒃᓴᐃᑦ ᑎᑎᕋᖅᓯᒪᔪᑦ ᑕᕝᕙᓂ ᐅᖃᓕᒫᒐᕐᒥᑦ ᑎᓕᔭᐅᔾᔪᑎᒋᓯᒪᙱᓐᓇᕕᖏᑦ ᐊᖏᔪᖅᑳᓪᓚᑦᑖᕐᓂᑦ. 
ᐊᐱᖅᑯᑎᒃᓴᖃᕈᕕᑦ ᐱᓕᕆᐊᕐᓄᑦ, ᐅᖃᖃᑎᒋᕙᒡᓗᒍ ᐊᖏᔪᖅᑳᓪᓚᑦᑖᑦ. 

ᓇᓗᓇᐃᖅᓯᔾᔪᑎ

ᐱᓕᕆᐊᒃᓴᓪᓚᕆᒋᕙᒃᑕᑦ  
ᐊᒻᒪᓗ ᑲᒪᒋᖃᑦᑕᖅᑕᑦ 
ᑭᖑᓂᐊᓃᑦᑐᖅ ᓇᓗᓇᐃᕈᑎ ᑐᕌᒐᖃᖅᑐᖅ ᓇᓗᓇᐃᔭᐃᓗᓂ ᐱᓪᓗᐊᑕᕐᓂᒃ ᐱᓕᕆᐊᖑᕙᒃᑐᓂᒃ 
ᐃᖅᑲᓇᐃᔮᕐᓂᑦ, ᐊᒻᒪᓗ ᑐᙵᕕᖃᖅᖢᑎᒃ ᐃᖅᑲᓇᐃᔮᑉ ᓇᓗᓇᐃᔭᖅᑕᐅᓯᒪᔭᖓᓂᑦ ᑲᑎᖅᓱᖅᑕᐅᓯᒪᔪᑦ 
ᑕᐃᑲᙵᑦ ᕼᐋᒪᓚᒃᑯᑦ ᓄᓇᕘᒻᒥᓗᒃᑖᖅ. ᒪᕐᕉᒃ ᐃᖅᑲᓇᐃᔮᓕᒫᓄᐸᓗᒃ ᓇᓗᓇᐃᔭᖅᑕᐅᓯᒪᔪᑦ ᓇᓗᓇᐃᖅᓯᖕᒪᑕ 
ᐱᓕᕆᐊᒃᓴᕆᔭᑎᑦ ᐊᒻᒪᓗ ᑲᒪᒋᖃᑦᑕᕆᐊᖃᖅᑕᑎᑦ. ᐅᑯᐊ ᓇᓗᓇᐃᔭᖅᓯᒪᔪᑦ ᑕᒪᒃᑯᓄᖓ ᑕᐃᒎᓯᕐᓄᑦ: 

ᑲᒪᒋᔭᐅᔪᑦ: ᑲᒪᒋᔭᐅᔭᕆᐊᓕᒃ ᐊᑕᖏᖅᑐᒥᒃ ᐱᓕᕆᐊᒃᓴᑎᑦ ᑲᒪᒋᔭᕆᐊᖃᖅᑕᑎᑦ, ᐅᕝᕙᓘᓐᓃᑦ 
ᑐᕌᒐᑦ ᐱᓕᕆᐊᕆᕙᓪᓕᐊᔭᕆᐊᖃᖅᑕᑎᑦ ᑐᕌᒐᕐᓄᑦ, ᐃᖅᑲᓇᐃᔮᑦ ᐊᑑᑎᖃᑦᑎᐊᖁᓪᓗᒍ ᐊᒻᒪᓗ 
ᑎᑭᐅᒪᖁᓪᓗᒋᑦ ᐱᔭᐅᔪᒪᔪᑦ ᕼᐋᒪᓚᒃᑯᓐᓂᑦ. ᑲᒪᒋᔭᐅᔭᕆᐊᓕᒃ ᐊᖏᕈᑕᐅᓯᒪᔪᖅ, ᐅᕝᕙᓘᓐᓃᑦ ᑭᓱᑐᐃᓐᓇᖅ 
ᐸᓯᔭᒃᓴᐅᔾᔪᑎᒋᔪᓐᓇᖅᑕᐃᑦ, ᐱᓕᕆᐊᖑᙱᓪᓗᓂ, ᐱᓕᕆᓂᐅᙱᓪᓗᓂ, ᐅᕝᕙᓘᓐᓃᑦ ᐱᓕᕆᔾᔪᓯᐅᙱᓪᓗᓂ. 

ᐱᓕᕆᐊᒃᓴᖅ: ᐱᓕᕆᐊᒃᓴᖅ ᑖᔅᓱᒧᖓᓪᓚᕆᒃ ᐱᓕᕆᔭᕆᐊᓕᒃ, ᐱᓕᕆᓂᖅ ᐅᕝᕙᓘᓐᓃᑦ ᐱᓕᕆᔾᔪᓯᖅ 
ᐱᓕᕆᐊᖑᔭᕆᐊᓕᒃ ᐱᐊᓂᖁᓪᓗᒍ ᓇᓗᓇᐃᖅᑕᐅᓯᒪᔪᖅ ᑲᒪᒋᔭᐅᔭᕆᐊᓕᒃ ᐊᒻᒪᓗ ᑎᑭᐅᒪᓗᓂ 
ᐱᑕᖃᕆᐊᓕᖕᓄᑦ ᐃᖅᑲᓇᐃᔮᖅᐱᑦ ᓇᓗᓇᐃᔭᖅᑕᐅᓯᒪᓂᖏᓐᓄᑦ. ᐱᒻᒪᕆᐅᔪᖅ ᐊᔾᔨᒌᙱᔾᔪᑕᐅᔪᖅ 
ᐱᓕᕆᐊᒃᓴᖅ ᐃᒪᐃᑦᑑᔪᓐᓇᕐᒪᑦ ᐱᓕᕆᔭᕆᐊᓖᑦ. ᐱᓕᕆᕙᒃᐳᑎᑦ ᑎᑭᖁᓪᓗᑎᑦ ᑐᕌᒐᕐᒧᑦ ᐅᕝᕙᓘᓐᓃᑦ 
ᑎᑭᒃᑐᓐᓇᖁᓪᓗᒋᑦ ᑲᒪᒋᔭᕆᐊᓕᒃᑎᑦ.  

ᓲᕐᓗ, “ᓴᓗᒪᑏᓐᓇᕐᓗᖑ ᕼᐋᒪᓚᒃᑯᑦ” ᑲᒪᒋᔭᐅᔭᕆᐊᓕᐅᕗᖅ, ᐃᒪᐃᑎᓪᓗᒍ “ᓴᓂᕐᓂᒃ ᐊᕝᕗᕐᓂᖅ” 
ᐅᕝᕙᓘᓐᓃᑦ “ᐋᖅᑭᒃᓱᐃᓂᖅ ᓄᓇᓕᖕᓂᑦ ᓴᓗᒻᒪᖅᓴᐃᑎᑦᑎᓂᕐᒥᒃ ᒪᕐᕈᐃᓪᓗᒍ ᐊᕐᕌᒍᑕᒫᑦ” ᐱᓕᕆᐊᒃᓴᐅᕗᑦ 
ᐅᕝᕙᓘᓐᓃᑦ ᐱᓕᕆᐊᒃᓴᐃᑦ ᐃᑲᔪᕐᓂᐊᖅᑐᑦ ᑕᒪᑐᒧᖓ ᑲᒪᒋᔭᐅᔭᕆᐊᓕᖕᒧᑦ. ᐅᖃᖅᓯᒫᓂᖕᒪᑦ, ᐱᓕᕆᐊᒃᓴᑦ 
ᐊᒻᒪᓗ ᑲᒪᒋᔭᕆᐊᓖᑦ ᑕᐃᑲᓂ ᐃᖅᑲᓇᐃᔮᖅᐱᑦ ᓇᓗᓇᐃᔭᖅᑕᐅᓯᒪᓂᖏᓐᓂᒃ ᐊᔾᔨᒌᙱᑐᐃᓐᓇᕆᐊᓖᑦ, 
ᐊᒻᒪᓗ ᐊᑲᐅᙱᓕᐅᕈᑎᑕᖃᕐᓂᕈᓂ, ᒪᓕᒋᐊᖃᖅᑕᐃᑦ ᐃᖅᑲᓇᐃᔮᕐᓄᑦ ᓇᓗᓇᐃᔭᖅᑕᐅᓯᒪᔪᑦ. ᐃᓛᓐᓂᒃᑯᑦ, 
ᐱᓕᕆᐊᒃᓴᑦ ᑎᑎᕋᖅᓯᒪᔪᑦ ᑕᐃᑲᓂ ᓇᓗᓇᐃᔭᐅᑎᒥᒃ ᐊᑖᓂᑦ ᑕᑯᒋᐊᖅᑕᐅᔪᓐᓇᖅᑐᑦ “ᑲᒪᒋᔭᕆᐊᓖᑦ” 
ᐃᖅᑲᓇᐃᔮᖅᐱᑦ ᓇᓗᓇᐃᔭᖅᑕᐅᓯᒪᓂᖏᓐᓄᑦ ᐅᕝᕙᓘᓐᓃᑦ ᐃᒡᓗᐊᓄᖔᖅ. ᑭᓯᐊᓂᓕ, ᐃᓱᐊᓂᑦ, 
ᖃᓄᑐᐃᓐᓇᐅᒐᓗᐊᖅᑎᓪᓗᒍ ᑭᓱᑦ ᐱᓕᕆᐊᒃᓴᖅ ᐅᕝᕙᓘᓐᓃᑦ ᑲᒪᒋᔭᕆᐊᓖᑦ ᐃᓕᖕᓄᑦ ᑎᓕᔭᐅᔾᔪᑕᐅᔪᑦ 
ᐅᕝᕙᓘᓐᓃᑦ ᖃᓄᖅ ᓇᓗᓇᐃᔭᖅᑕᐅᓯᒪᓂᖏᑦ, ᐱᐅᓂᖅᐹᒥᒃ ᐱᓕᕆᓇᓱᐊᕐᓗᑎᑦ ᐃᒪᐃᖁᓪᓗᑎᑦ 
ᐊᑐᓂ ᑭᓱᑐᐃᓐᓇᐃᑦ ᑲᒪᒋᔭᐅᖁᓪᓗᒋᑦ ᐊᒻᒪᓗ ᐱᐊᓂᒃᑕᐅᖁᓪᓗᒋᑦ. ᑕᒪᓐᓇ ᐃᒪᐃᓪᓚᑦᑖᖁᓪᓗᒍ 
ᐱᓕᕆᐊᕆᔭᕆᐊᓕᒃᑎᑦ ᐱᓕᕆᓗᒋᑦ ᐊᒻᒪᓗ ᑎᑭᑦᑐᓐᓇᕐᓗᒋᑦ ᐱᔭᐅᔪᒪᔪᑦ ᐃᖅᑲᓇᐃᔮᕐᓄᑦ, ᐊᒻᒪᓗ 
ᐱᔨᑦᑎᕋᕐᓗᑎᑦ ᓄᓇᓕᖕᓂᑦ ᐱᐅᓂᖅᐹᖑᓛᒃᑯᑦ.  

ᖃᐅᔨᒪᓂᐊᖅᐳᑎᑦ ᐱᓕᕆᐊᒃᓴᑦ ᐊᒻᒪᓗ ᑲᒪᒋᔭᕆᐊᓖᑦ ᑎᑎᕋᖅᓯᒪᔪ ᓇᓗᓇᐃᔭᐅᑎᒥᑦ ᓇᐃᓴᐅᓯᖅᑐᖅᓯᒪᖕᒪᑕ 
ᐊᔪᕐᓇᙱᓐᓂᖅᓴᐅᖁᓪᓗᒋᑦ ᑕᑯᓇᓱᒋᐊ; ᓇᐃᓴᐅᓯᖅᑐᖅᓯᒪᙱᑦᑐᑦ ᑐᐊᕕᐊᖑᔭᕆᐊᖃᓕᕇᖕᓂᖏᓐᓄᑦ, 
ᐅᕝᕙᓘᓐᓃᑦ ᐱᒻᒪᕆᐅᓂᖏᑦ ᒪᓕᒃᑕᐅᓇᑎᒃ. 

ᑲᒪᒋᔭᐅᔪᑦ ᐃᖃᐅᒪᔪᑎᑦ

1
ᖃᐅᔨᒪᔨᑕᐅᖃᑦᑕᕐᓗᑎᑦ ᐱᙳᐊᖅᑐᓕᕆᓂᕐᒧᑦ, ᐱᙳᐊᕐᓂᕐᓄᑦ, 
ᐱᖅᑯᓯᕐᓄᑦ, ᖃᓄᐃᙱᑦᑎᐊᕐᓂᕐᒧᑦ, ᐊᒻᒪᓗ ᓄᓇᓕᖕᓂᑦ ᐃᓕᓐᓂᐊᕐᕕᖕᒥᑦ 
ᐊᕕᒃᑐᖅᓯᒪᔪᓄᑦ. 

2
ᐱᓕᕆᖃᑦᑕᕐᓗᑎᑦ ᐃᖅᑲᓇᐃᔮᕐᓄᑦ ᐃᓚᒋᔭᐅᓗᑎᑦ ᓄᓇᓕᖕᓂᑦ 
ᐱᙳᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᓯᕗᒃᑲᖅᑕᖅᑎᐅᕙᒡᓗᑎᑦ ᐊᒻᒪ 
ᐅᖃᐅᔾᔨᒋᐊᖅᑎᐅᕙᒡᓗᑎᑦ ᑕᐃᒪᐃᑦᑕᕆᐊᖃᕌᖓᑦ. 

 • ᐃᖅᑲᓇᐃᔮᕐᓄᑦ ᐃᓚᒋᔭᐅᓂᖅ ᑐᑭᑭᖃᖅᑐᖅ 
ᐃᒃᓯᕚᖃᑕᐅᖃᑦᑕᕐᓗᑎᑦ ᑲᑎᒪᔨᐊᓛᓂᑦ ᓲᖃᐃᒻᒪ ᐃᓃᑦ 
ᑐᑭᒧᐊᒃᑎᑦᑎᔨᐅᑎᓪᓗᑎᑦ ᐱᙳᐊᖅᑐᓕᕆᔨᒃᑯᓐᓄᑦ 
ᕼᐋᒪᓚᒃᑯᓐᓂᑦ. ᓲᕐᓗ, ᐃᒃᓯᕚᖃᑕᐅᔪᓐᓇᖅᑐᑎᑦ 
ᓄᓇᓕᖕᓂᑦ ᕼᐋᑭᕐᓂᕐᒧᑦ ᑲᑐᔾᔨᖃᑎᖐᓄᑦ 
ᐃᓚᒋᔭᐅᓗᑎᑦ, ᑭᓯᐊᓂ ᓂᕈᐊᖅᑕᐅᔭᕆᐊᖃᙱᑦᑐᑎᑦ 
ᑲᑎᒪᔨᐅᓂᕐᒧᑦ, ᐃᒪᐃᓐᓂᖓᓄᑦ ᐊᓯᖏᑦ ᑲᑎᒪᔩᑦ 
ᐋᖅᑭᓯᓇᔭᕐᒪᑕ ᑕᐃᑲᙵᑦ ᓄᓇᓕᖕᓂᑦ.

3 ᐅᖃᐅᔾᔨᒋᐊᖅᐸᒡᓗᑎᑦ ᐊᒻᒪᓗ ᐃᑲᔪᖃᑦᑕᕐᓗᒋᑦ ᕼᐋᒪᓚᒃᑯᑦ ᑲᑎᒪᔨᖏᑦ 
ᑕᒪᒃᑯᓄᖓ ᐱᙳᐊᖅᑐᓕᕆᓂᕐᒧᑦ ᐱᓕᕆᐊᓄᑦ. 

 • ᑲᑎᒪᔪᓄᐊᖃᑕᐅᖃᑦᑕᐅᑐᐃᓐᓇᕆᐊᖃᖅᑐᑎᑦ ᑲᑎᒪᔩᑦ 
ᑲᑎᒪᑎᓪᓗᒋᑦ ᑎᑎᕋᕐᕕᐅᑉ ᐊᖏᔪᖅᑳᖓ ᑕᐃᒪᐃᖁᔨᒍᓂ 
ᐅᓂᒃᑳᕆᐊᖅᑐᕐᓗᑎᑦ ᐱᙳᐊᖅᑐᓕᕆᓂᕐᒧᑦ ᐱᓕᕆᐊᓄᑦ.

4 ᑐᓂᓯᖃᑦᑕᕐᓗᑎᑦ ᑮᓇᐅᔭᓕᕆᓂᕐᒧᑦ ᓄᓇᓕᖕᓄᑦ ᐱᙳᐊᖅᑐᓕᕆᓂᕐᒧᑦ 
ᐱᓕᕆᐊᓄᑦ. 

5

ᐋᖅᑭᒋᖅᓯᕙᒡᓗᑎᑦ ᓇᖕᒥᓂᖅ ᐱᓇᐃᓗᑕᕐᓂᒃ ᐊᒻᒪᓗ ᐅᓂᒃᑳᖅᐸᒡᓗᒋᑦ 
ᑎᑎᕋᕐᕕᖕᒥᑦ ᐊᖏᔪᖅᑳᕐᓄᑦ/ᐊᐅᓚᑦᑎᔨᒻᒪᕆᖕᓄᑦ. ᐱᓇᐃᓗᑕᕐᓄᑦ 
ᐋᖅᑭᒃᑕᐅᔪᓐᓇᙱᑦᑐᓄᑦ, ᑐᓂᖃᑦᑕᕐᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑲᒪᔨᖓᓄᑦ (ᐃᖅᑲᓇᐃᔭᖅᑎᑕᖃᕈᓂ) ᐅᕝᕙᓘᓐᓖᑦ ᑎᑎᕋᕐᕕᖕᒥᑦ 
ᐊᖏᔪᖅᑳᕐᓄᑦ/ᐊᐅᓚᑦᑎᔨᒻᒪᕆᖕᓄᑦ. 

6 ᑭᒃᑐᓕᒫᓄᑦ ᐊᑐᖅᑕᐅᕙᒃᑐᑦ ᐃᒡᓗᕐᔪᐊᑦ ᓴᓗᒻᒪᖅᓴᖅᓯᒪᕙᒡᓗᒋᑦ 
ᖃᓄᐃᓕᐅᕐᓂᐅᕌᓂᑐᐊᕌᖓᑕ. 

7
ᐊᓯᖏᑦ ᐃᓚᒋᔭᐅᔪᑦ ᐱᙴᖅᑎᑦᑎᖃᑦᑕᕈᒪᔪᑦ ᓚᐃᓴᓐᓯᖃᕆᐊᖃᖅᑐᑦ 
ᐱᙴᖅᑎᑦᑎᔾᔪᑎᒃᓴᒧᑦ ᖃᓄᐃᓕᐅᕐᓃᑦ ᐊᒻᒪᓗ ᐅᓂᒃᑳᖏᑦ 
ᐅᓪᓗᒥᒨᖓᓗᑎᒃ. 

8

ᐅᓪᓗᒥᒨᖓᓕᖅᓯᒪᕙᒡᓗᑎᑦ ᐃᑲᔪᖅᓲᑎᒋᕙᒃᑕᑎᑦ ᐱᓕᕆᐊᑦ ᐊᑐᐃᓐᓇᔪᑦ 
ᐅᖃᖃᑎᒌᖕᓂᒃᑯᑦ ᐱᙳᐊᖅᑐᓕᕆᔨᒃᑯᑦ ᓴᓇᕝᕕᖓᑕ ᐃᖅᑲᓇᐃᔭᖅᑐᖓᓄᑦ 
ᑕᐃᑲᓂ ᒐᕙᒪᖓᓂᑦ ᓄᓇᕘᑉ ᐊᒻᒪᓗ ᐊᓯᖏᓐᓂᑦ ᐱᙳᐊᖅᑐᓕᕆᓂᕐᒧᑦ 
ᓯᕗᒃᑲᖅᑕᖅᑏᑦ. 

9

ᐅᖃᖃᑎᒋᓗᒋᑦ ᐊᒻᒪᓗ ᐅᖃᖃᑎᒋᖃᑦᑕᐃᓐᓇᕐᓗᒋᑦ ᓈᒻᒪᓛᖑᔪᑦ 
ᓄᓇᕘᒥᑦ ᐱᙳᐊᕐᓂᕐᒧᑦ ᐊᐅᓚᑦᑎᔪᑦ ᑎᒥᐅᔪᑦ, ᓲᕐᓗ ᒐᕙᒪᖏᑕ ᓄᓇᕘᑉ 
ᐱᙳᐊᕐᓂᕐᒧᑦ ᐊᒻᒪᓗ ᐱᙳᐊᖅᑐᓕᕆᓂᕐᒧᑦ ᐊᕕᒃᑐᖅᓯᒪᔪᑦ, ᐱᙳᐊᕐᓂᕐᒧᑦ 
ᐅᑭᐅᖅᑕᖅᑐᒥᑦ ᑎᒥᖁᑖ, ᐊᒻᒪᓗ ᐊᓯᖏᑦ ᐱᙵᐊᕐᓂᕐᒧᑦ ᑎᒥᐅᔪᑦ. 

10 ᐱᓕᕆᖃᑦᑕᕐᓗᒋᑦ ᐃᖅᑲᓇᐃᔭᓕᖅᑎᑦᑎᓂᖅ ᐊᒻᒪᓗ ᐃᓕᓐᓂᐊᕐᓂᖏᑦ 
ᑲᒪᔨᓄᑦ ᐊᒻᒪᓗ ᐊᓯᖏᑦ ᐊᑭᓕᖅᓱᖅᑕᐅᙱᑦᑐᑦ. 

11
ᐃᓕᓐᓂᐊᖅᑎᓪᓗᒋᑦ ᓄᓇᓖᑦ ᐱᒻᒪᕆᐅᓂᖓᓂᒃ ᐊᑭᓕᖅᓱᖅᑕᐅᙱᖢᓂ 
ᐃᑲᔪᕐᓂᕐᒥᒃ, ᐊᒃᑐᐊᓂᖓᓄᑦ ᓴᖅᑭᔮᑎᑕᐅᔪᓐᓇᕐᓂᖏᑦ ᓄᓇᓕᖕᓂᑦ 
ᐱᙳᐊᖅᑐᓕᕆᓂᕐᒧᑦ ᐱᓕᕆᐊᑦ. 

ᑲᒪᒋᔭᕆᐊᓕᖕᓂᑦ
ᒥᑭᒃᑐᒥᑦ ᕼᐋᒪᓚᐅᔪᒥᑦ 
ᖃᐅᔨᒪᒋᐊᓕᒃ: ᒥᑭᒃᑐᓂᑦ ᕼᐋᒪᓚᐅᔪᓂᑦ ᑖᓐᓇ ᐃᖅᑲᓇᐃᔮᖅ ᑲᒪᔭᕆᐊᓕᒃ ᐊᑕᖏᕐᓗᒋᑦ ᐱᙳᐊᖅᑐᓕᕆᓂᕐᓂᒃ.



ᑎᑎᕋᖅᑕᐅᓯᒪᔪᖅ ᐅᖃᓕᒫᒐᖅ:ᑐᑭᒧᐊᒃᑎᑦᑎᔨ/ᐱᙳᐊᖅᑐᓕᕆᔨᒃᑯᓐᓄᑦ ᑲᒪᔨ 

ᑲᒪᒋᔭᐅᔪᑦ ᐃᖃᐅᒪᔪᑎᑦ

12 ᖃᐅᔨᓴᕐᓗᒋᑦ ᓄᑖᓂᒃ ᐱᙳᐊᖅᑐᓕᕆᓂᕐᒧᑦ ᐱᖁᑏᑦ (ᐸᕐᓇᒃᐊᒡᓗᑎᑦ 
ᓯᕗᓂᒃᓴᒧᑦ). 

13 ᐱᓕᕆᓗᒋᑦ ᓄᓇᓕᖕᓂᑦ ᐃᓚᒋᔭᐅᔪᑦ ᐊᑐᕈᓐᓇᕐᓗᑎᒃ ᕼᐋᒪᓚᒃᑯᑦ 
ᐱᙳᐊᖅᑐᓕᕆᓂᕐᒧᑦ ᐃᒡᓗᕐᔪᐊᖏᓐᓂᒃ. 

14 ᓈᓚᖃᑦᑕᕐᓗᑎᑦ ᐱᙳᐊᖅᑐᓕᕆᓂᕐᒧᑦ ᐊᑐᖅᑎᓂᒃ ᑭᓱᑦ ᐃᒃᐱᒋᖕᒪᖔᖏᑦ 
ᐱᔭᐅᔭᕆᐊᖃᖅᑐᑦ ᓄᓇᓕᖕᓄᑦ. 

15 ᐋᖅᑭᒃᓱᐃᓗᑎᑦ ᓈᒻᒪᒃᑐᓂᒃ ᐱᙳᐊᖅᑐᓕᕆᓂᕐᒧᑦ ᐱᓕᕆᐊᓄᑦ 
ᓈᒻᒪᓈᖅᓯᒪᖁᓪᓗᒋᑦ ᓄᓇᓕᖕᓂᑦ ᐱᑕᖃᕆᐊᖃᖅᑐᓄᑦ. 

16 ᖃᐅᔨᓴᕐᓗᒋᑦ ᑭᓱᑦ ᒥᑭᓐᓂᖅᓴᐃᑦ ᐱᙳᐊᕐᓂᕐᒧᑦ ᑎᒥᐅᔪᑦ 
ᐋᖅᑭᒃᑕᐅᔭᕆᐊᖃᕐᒪᖔᑕ. 

17 ᑲᔪᓰᓐᓇᕐᓗᑎᑦ ᐃᓕᓐᓂᐊᑲᑕᐃᓐᓇᖅᐸᒡᓗᑎᑦ ᐅᓪᓗᒥᒨᖓᖁᓪᓗᑎᑦ ᐊᒻᒪᓗ 
ᒫᓐᓇᒨᖓᓗᑎᑦ ᐃᖅᑲᓇᐃᔮᕐᓄᑦ. 

18 ᓴᖅᑭᔮᖅᑎᑦᑎᖃᑦᑕᕐᓗᑎᑦ ᓄᓇᓕᖕᓂᑦ ᐱᙳᐊᖅᑐᓕᕆᓂᕐᒧᑦ ᐊᒻᒪ 
ᐱᖅᑯᓯᕐᓄᑦ ᐱᓕᕆᐊᓂᒃ. 

19

ᐋᖅᑭᒃᓱᐃᕙᒡᓗᑎᑦ ᐅᓂᒃᑳᓂᒃ ᑖᒃᑯᓄᖓ ᑎᑎᕋᕐᕕᖕᒥᑦ ᐊᖏᔪᖅᑳᕐᓄᑦ/
ᐊᐅᓚᑦᑎᔨᒻᒪᕆᖕᓄᑦ ᐊᒻᒪᓗ ᑲᑎᒪᔨᓄᑦ ᑭᓱᑦ ᐸᕐᓇᒃᑕᐅᓯᒪᖕᒪᖔᑕ 
ᖃᓄᐃᓕᐅᕐᓂᐅᓂᐊᖅᑐᓄᑦ. ᐱᐊᓂᒃᑕᐅᖑᓂ ᖃᓄᐃᓕᐅᕐᓂᐅᔪᖅ, 
ᐅᓂᒃᑳᕐᓗᑎᑦ ᖃᓄᑎᒋ ᐅᐸᒃᑕᐅᓚᐅᕐᒪᖔᑦ. 

20 ᖃᐅᔨᓴᐃᓐᓇᖃᑦᑕᕐᓗᒋᑦ ᓄᓇᓕᖕᓂᑦ ᕼᐋᑭᖅᓃᑦ (ᐅᕝᕙᓘᓐᓃᑦ ᐊᖅᓴᕐᓃᑦ, 
ᐅᕝᕙᓘᓐᓃᑦ ᐊᓯᖏᑦ ᐱᙳᐊᖅᓃᑦ) ᑎᑎᕋᖅᑕᐅᓯᒪᓂᖏᑦ. 

21

ᐱᙳᐊᖅᑐᓕᕆᓂᕐᒧᑦ ᐃᒡᓗᕐᔪᐊᑦ ᐃᖅᑲᓇᐃᔭᖅᑎᖏᑦ ᐋᖅᑭᒃᓯᓯᒪᓗᑎᒃ 
ᐊᒻᒪᓗ ᑲᒪᐃᓐᓇᖃᑦᑕᕐᓗᑎᒃ ᐊᑑᑎᖃᑦᑎᐊᖅᑐᒥᒃ ᑕᐃᒪᐃᑦᑕᐃᓕᑎᑦᑎᓂᕐᒧᑦ 
ᑲᒪᔾᔪᑎᓂᒃ ᐱᓕᕆᐊᓂᒃ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ ᓴᓗᒻᒪᖅᓴᐃᓂᕐᒧᑦ 
ᐱᔨᑦᑎᕋᐅᑎᓂᒃ. 

22 ᐊᑕᖏᕐᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᑎᓪᓗᒋᑦ. 

 • ᐊᑐᐃᓐᓇᐅᑎᑦᑎᓗᑎᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕈᑎᒃᓴᓂᒃ ᐊᑕᖏᕐᓗᒋᑦ ᐱᙳᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᓂᖏᓐᓄᑦ.

 • ᐱᑕᖃᕆᐊᓕᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑎᓂᕐᓂᒃ 
ᐃᖅᑲᓇᐃᔭᕆᐊᓕᓵᖅᑎᓪᓗᒋᑦ ᖃᐅᑕᒫᑦ ᐊᒻᒪᓗ/
ᐅᕝᕙᓘᓐᓃᑦ ᓄᓇᓕᖕᓂᑦ ᖃᓄᐃᓕᐅᕐᓂᖅᑕᖃᖅᑎᓪᓗᒍ.

 • ᐃᖅᑲᓇᐃᔭᖅᑏᑦ ᐅᔾᔨᕈᓱᓪᓗᐊᖅᑐᑦ ᖃᓄᖅ ᑭᒃᑯᓕᒫᓂᒃ 
ᐊᓂᑎᑦᑎᔪᓐᓇᕐᒪᖔᑕ ᐱᙳᐊᖅᑐᓕᕆᓂᕐᒧᑦ 
ᐃᒡᓗᕐᔪᐊᖓᓂᑦ ᑐᐊᕕᕐᓇᖅᑐᖅᑕᖃᕐᓂᕈᓂ.

 • ᓯᐊᕐᕆᔮᕐᕕᖕᒥᑦ ᐊᓐᓂᑭᑦᑐᕐᕕᖕᒥᑦ ᐃᖅᑲᓇᐃᔭᖅᑏᑦ 
ᓯᕗᓪᓕᖅᐹᖅᓯᐅᑎᒥᒃ ᐋᓐᓂᖅᑐᓄᑦ ᑲᒪᔾᔪᑎᒥᒃ 
ᐃᓕᓴᕆᔭᐅᔾᔪᑎᑖᖅᓯᒪᔭᕆᐊᓖᑦ.

 • ᐳᐃᔾᔪᕌᕐᕕᖕᒥᑦ ᐃᖅᑲᓇᐃᔭᖅᑏᑦ 
ᐱᐅᓕᒃᓯᓂᕐᒧᑦ ᐃᓕᓐᓂᐊᖅᓯᒪᔭᕆᐊᓖᑦ ᐊᒻᒪᓗ 
ᐃᓕᓂᐊᓪᓚᕆᒃᓯᒪᓗᓂᔾᔪᒃ ᐊᑐᕐᓖᑦ ᐅᕕᓂᖕᒧᑦ 
ᐆᓐᓇᖅᑐᑦ ᐳᐃᔾᔪᕌᕐᕕᖕᒥᑦ.

ᑲᒪᒋᔭᐅᔪᑦ ᐃᖃᐅᒪᔪᑎᑦ

1
ᐱᓕᕆᖃᑦᑕᕐᓗᑎᑦ ᐃᖅᑲᓇᐃᔮᕐᓄᑦ ᐃᓚᒋᔭᐅᓗᑎᑦ ᓄᓇᓕᖕᓂᑦ ᐱᙳᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐊᒻᒪᓗ ᓯᕗᒃᑲᖅᑕᖅᑎᐅᕙᒡᓗᑎᑦ ᐊᒻᒪ ᐅᖃᐅᔾᔨᒋᐊᖅᑎᐅᕙᒡᓗᑎᑦ 
ᑕᐃᒪᐃᑦᑕᕆᐊᖃᕌᖓᑦ. 

 • ᐃᖅᑲᓇᐃᔮᕐᓄᑦ ᐃᓚᒋᔭᐅᓂᖅ 
ᑐᑭᑭᖃᖅᑐᖅ ᐃᒃᓯᕚᖃᑕᐅᖃᑦᑕᕐᓗᑎᑦ 
ᑲᑎᒪᔨᐊᓛᓂᑦ ᓲᖃᐃᒻᒪ ᐃᖅᑲᓇᐃᔮᑦ/
ᐃᓃᑦ ᑐᑭᒧᐊᒃᑎᑦᑎᔨᐅᑎᓪᓗᑎᑦ 
ᐱᙳᐊᖅᑐᓕᕆᔨᒃᑯᓐᓄᑦ ᕼᐋᒪᓚᒃᑯᓐᓂᑦ. 
ᓲᕐᓗ, ᐃᒃᓯᕚᖃᑕᐅᔪᓐᓇᖅᑐᑎᑦ 
ᓄᓇᓕᖕᓂᑦ ᕼᐋᑭᕐᓂᕐᒧᑦ 
ᑲᑐᔾᔨᖃᑎᖐᓄᑦ ᐃᓚᒋᔭᐅᓗᑎᑦ, ᑭᓯᐊᓂ 
ᓂᕈᐊᖅᑕᐅᔭᕆᐊᖃᙱᑦᑐᑎᑦ ᑲᑎᒪᔨᐅᓂᕐᒧᑦ, 
ᐃᒪᐃᓐᓂᖓᓄᑦ ᐊᓯᖏᑦ ᑲᑎᒪᔩᑦ 
ᐋᖅᑭᓯᓇᔭᕐᒪᑕ ᑕᐃᑲᙵᑦ ᓄᓇᓕᖕᓂᑦ.

2 ᐅᖃᐅᔾᔨᒋᐊᖃᑦᑕᕐᓗᑎᑦ ᐊᒻᒪᓗ ᐃᑲᔪᖃᑦᑕᕐᓗᒋᑦ ᕼᐋᒪᓚᒃᑯᑦ ᑲᑎᒪᔨᖏᓐᓂᒃ. 

 • ᑲᑎᒪᔭᖅᑐᖁᔭᐅᑐᐃᓐᓇᕆᐊᖃᖅᑐᑎᑦ 
ᑲᑎᒪᔩᑦ ᑲᑎᒪᓂᖏᓐᓂᑦ ᑕᐃᒪᐃᖁᔭᐅᒍᕕᑦ 
ᑎᑎᕋᕐᕕᖕᒥᑦ ᐊᖏᔪᖅᑳᕕᑦ ᐅᓂᒃᑳᖁᓪᓗᑎᑦ 
ᐱᙳᐊᖅᑐᓕᕆᓂᕐᒧᑦ ᐱᓕᕆᐊᑦ/
ᐱᓕᕆᐊᒃᓴᐃᑦ.

3
ᐅᓪᓗᒥᒨᖓᓕᖅᑎᓯᒪᓗᒋᑦ ᒫᓐᓇ ᐱᓕᕆᐊᑦ ᐊᑐᐃᓐᓇᐅᔪᑦ ᐅᖃᓪᓚᖃᑎᖐᖕᓂᒃᑯᑦ 
ᐱᙳᐊᖅᑐᓕᕆᔨᒃᑯᑦ ᐱᕙᓪᓕᐊᓂᕐᒧᑦ ᐃᖅᑲᓇᐃᔭᖅᑎᖓᓄᑦ ᒐᕙᒪᖏᓐᓂᑦ ᓄᓇᕘᒥᑦ 
ᐊᒻᒪᓗ ᐊᓯᖏᓐᓂᑦ ᓄᓇᓕᖕᓂᑦ ᐱᙳᐊᖅᑐᓕᕆᓂᕐᒧᑦ ᓯᕗᒃᑲᖅᑕᖅᑎᓄᑦ. 

4

ᐱᓕᕆᖃᑎᒋᑦᑎᐊᖃᑦᑕᕐᓗᒋᑦ ᒐᕙᒪᖏᑦᑕ ᓄᓇᕘᑉ ᐱᙳᐊᕐᓂᕐᓄᑦ ᐊᒻᒪᓗ 
ᐱᙳᐊᖅᑐᓕᕆᓂᕐᒧᑦ ᐃᖅᑲᓇᐃᔭᕐᕕᖁᑎᖏᑦ ᐊᒻᒪᓗ ᐊᓯᖏᑦ ᑎᒥᐅᔪᑦ 
ᑐᓐᓂᖅᓴᐃᖁᓪᓗᑎᑦ ᑐᓴᐅᒪᔾᔪᑎᓂᒃ ᓄᓇᐃᑦ ᐊᑯᒃᑐᖅᓯᒪᔪᑦ ᐊᒻᒪᓗ ᓄᓇᕘᒥᑦ 
ᐃᓚᐅᓂᖏᓐᓄᑦ, ᐱᒡᒍᓴᐅᔾᔪᐊᕐᓂᕐᓄᑦ, ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑏᑦ ᐊᒻᒪᓗ 
ᐃᓕᓐᓂᐊᒐᒃᓴᐃᑦ ᐊᑐᐃᓐᓇᐅᔪᑦ ᓄᓇᓕᖕᓂᑦ ᐱᙳᐊᕐᓂᕐᒧᑦ ᐊᕕᒃᑐᖅᓯᒪᔪᓄᑦ ᐊᒻᒪᓗ 
ᑎᒥᐅᔪᓄᑦ. 

5 ᐱᓕᕆᖃᑦᑕᕐᓗᒋᑦ ᐃᖅᑲᓇᐃᔭᓕᖅᑎᑦᑎᓂᖅ ᐊᒻᒪᓗ ᐃᓕᓐᓂᐊᕐᓂᖏᑦ ᑲᒪᔨᓄᑦ 
ᐊᒻᒪᓗ ᐊᓯᖏᑦ ᐊᑭᓕᖅᓱᖅᑕᐅᙱᑦᑐᑦ. 

6
ᐃᓕᓐᓂᐊᖅᑎᓪᓗᒋᑦ ᓄᓇᓖᑦ ᐱᒻᒪᕆᐅᓂᖓᓂᒃ ᐊᑭᓕᖅᓱᖅᑕᐅᙱᖢᓂ ᐃᑲᔪᕐᓂᕐᒥᒃ, 
ᐊᒃᑐᐊᓂᖓᓄᑦ ᓴᖅᑭᔮᑎᑕᐅᔪᓐᓇᕐᓂᖏᑦ ᓄᓇᓕᖕᓂᑦ ᐱᙳᐊᖅᑐᓕᕆᓂᕐᒧᑦ 
ᐱᓕᕆᐊᑦ. 

7
ᐱᓕᕆᖃᑦᑕᕐᓗᑎᑦ, ᐸᕐᓇᒡᓗᒋᑦ ᐊᒻᒪᓗ ᐊᑐᓕᖅᑎᑕᐅᓗᑎᑦ ᐱᙳᐊᕐᓂᕐᒧᑦ 
ᐊᒻᒪᓗ ᐱᙳᐊᖅᑐᓕᕆᓂᕐᒧᑦ ᐱᓕᕆᐊᓂᒃ ᐱᓕᕆᓃᑦ ᐊᒻᒪᓗ ᖃᓄᐃᓕᐅᕐᓃᑦ 
ᐊᑐᐃᓐᓇᐅᑦᑎᐊᖁᓪᓗᒋᑦ ᓄᓇᓕᖕᓂᑦ ᐃᓚᒋᔭᐅᔪᓄᑦ. 

8 ᕿᓂᕐᓗᑎᑦ ᖄᒃᑲᓐᓂᐊᒍᑦ ᐱᓕᕆᐊᒃᓴᓂᒃ ᓄᓇᓕᖕᓄᓪᓚᕆᒃ. 

9 ᐋᖅᑭᒃᓱᐃᓗᑎᑦ ᓈᒻᒪᒃᑐᓂᒃ ᐱᙳᐊᖅᑐᓕᕆᓂᕐᒧᑦ ᐱᓕᕆᐊᓄᑦ ᓈᒻᒪᓈᖅᓯᒪᖁᓪᓗᒋᑦ 
ᓄᓇᓕᖕᓂᑦ ᐱᑕᖃᕆᐊᖃᖅᑐᓄᑦ. 

10 ᖃᐅᔨᒪᔨᑕᐅᖃᑦᑕᕐᓗᑎᑦ ᐱᙳᐊᖅᑐᓕᕆᓂᕐᒧᑦ, ᐱᙳᐊᕐᓂᕐᓄᑦ, ᐱᖅᑯᓯᕐᓄᑦ, 
ᖃᓄᐃᙱᑦᑎᐊᕐᓂᕐᒧᑦ, ᐊᒻᒪᓗ ᓄᓇᓕᖕᓂᑦ ᐃᓕᓐᓂᐊᕐᕕᖕᒥᑦ ᐊᕕᒃᑐᖅᓯᒪᔪᓄᑦ. 

11
ᐃᑲᔪᖃᑦᑕᕐᓗᒋᑦ ᒫᓐᓇ ᓄᓇᓕᖕᓂᑦ ᑎᒥᐅᔪᑦ ᐊᒻᒪᓗ ᑲᒪᒋᑦᑎᐊᕐᓗᒋᑦ ᐱᕙᓪᓕᐊᓂᖏᑦ 
ᓄᑖᓂᒃ ᑎᒥᐅᔪᓂᒃ ᐱᓕᕆᑎᑦᑎᓇᓱᐊᖅᑎᓪᓗᒋᑦ ᐱᙳᐊᖅᑐᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ. 

ᐊᖏᔪᑦ ᕼᐋᒪᓚᐅᔪᑦ 
ᖃᐅᔨᒪᒋᐊᓕᒃ: ᐊᖏᓂᖅᓴᐃᑦ ᕼᐋᒪᓚᐅᔪᑦ ᐱᙳᐊᖅᑐᓕᕆᔨ ᑐᑭᒧᐊᒃᑎᑦᑎᔨᐅᓇᔭᖅᑐᖅ ᐱᙳᐊᖅᑐᓕᕆᓂᕐᒧᑦ ᑲᒪᓗᓂ 
ᐊᒥᓱᒐᓚᖕᓂᒃ ᐃᖅᑲᓇᐃᔭᖅᑎᓂᒃ ᐊᑕᖏᕐᓗᒋᑦ ᐃᖅᑲᓇᐃᔭᕐᕖᑦ ᐊᕕᒃᑐᖅᓯᒪᔪᑦ ᐅᓗᐊᓂᑦ ᐱᙳᐊᖅᑐᓕᕆᓂᕐᒧᑦ ᓴᓇᕝᕕᐅᔪᑦ. 

ᑲᒪᒋᔭᐅᔪᑦ ᐃᖃᐅᒪᔪᑎᑦ

12 ᑲᔪᓰᓐᓇᕐᓗᑎᑦ ᐃᓕᓐᓂᐊᑲᑕᐃᓐᓇᖅᐸᒡᓗᑎᑦ ᐅᓪᓗᒥᒨᖓᖁᓪᓗᑎᑦ ᐊᒻᒪᓗ 
ᒫᓐᓇᒨᖓᓗᑎᑦ ᐃᖅᑲᓇᐃᔮᕐᓄᑦ. 

13
ᐃᓕᓐᓂᐊᖅᑎᓪᓗᒋᑦ ᐊᒻᒪᓗ ᑲᓚᒋᓗᒋᑦ ᐃᓕᕆᐊᓄᑦ ᐃᖅᑲᓇᐃᔭᖅᑏᑦ, ᐃᓄᑐᖃᕐᓄᑦ 
ᐃᑲᔪᖅᑏᑦ, ᐊᐅᔭᒃᑯᑦ ᐃᖅᑲᓇᐃᔭᖅᑏᑦ, ᐊᒻᒪᓗ ᐊᓯᖏᑦ ᐅᓘᑉ  ᐃᓚᐃᓐᓇᖓᓄᑦ/
ᐃᖅᑲᓇᐃᔭᓚᐅᑲᒃᑐᑦ ᑕᐃᒪᐃᑦᑕᕆᐊᖃᕌᖓᕕᑦ. 

14
ᓄᓇᓕᖕᒥᐅᑕᑦ ᖃᐅᔨᓴᑎᓪᓗᒋᑦ ᐱᙳᐊᖅᑐᓕᕆᓂᕐᒧᑦ ᐱᓕᕆᐊᓂᒃ/ᐱᔨᑦᑎᖃᐅᑎᓂᒃ, 
ᐊᒻᒪᓗ ᐱᔨᕆᖃᑦᑕᕐᓗᑎᑦ ᐊᑑᑎᖃᑦᑎᐊᖅᑐᒥᒃ ᒪᓂᓴᐃᔾᔪᑎᓂᒃ ᐊᒻᒪᓗ ᓂᐅᕐᕈᓯᕐᓂᕐᒧᑦ 
ᐱᓕᕆᐊᓂᒃ. 

 • ᐋᖅᑭᒃᓱᐃᓗᑎᑦ ᐊᔪᕈᓐᓃᖅᓴᐅᑎᓂᒃ 
ᓇᒃᓯᐅᔾᔨᖃᑦᑕᕐᓗᑎᑦ ᐊᑯᓚᐃᓕᕇᓂᒃ 
ᖃᐅᔨᒃᑲᐅᑎᓂᒃ ᐱᙳᐊᖅᑐᓕᕆᓂᕐᒧᑦ 
ᖃᓄᐃᓕᐅᕐᓂᕐᓄᑦ ᐊᒻᒪᓗ ᐱᓕᕆᐊᓄᑦ. 
ᐊᑐᕐᓗᒍ ᓈᓚᐅᑎ, ᕙᐃᔅᐳᒃ, ᑎᑎᖅᑲᑦ, 
ᐊᑭᓐᓇᕐᒥᑦ ᑎᑎᖅᑲᑦ, ᐊᒻᒪᓗ ᐊᓯᖏᑦ 
ᑐᓴᐅᒪᑎᑦᑎᔾᔪᑏᑦ ᐊᑑᑎᖃᕋᓱᒋᔭᑎᑦ.

15

ᐊᑑᑎᖃᑦᑎᐊᖅᑐᒥᒃ ᐱᑕᖃᖅᑎᑦᑎᓗᑎᑦ ᐱᙳᐊᖅᑐᓕᕆᓂᕐᒧᑦ ᐅᖃᖃᑎᒌᒍᑏᑦ 
ᑐᓴᐅᒪᔾᔪᑎᓄᑦ ᐊᐅᓚᓃᑦ ᓄᓇᓕᖕᓄᑦ. ᑕᒪᒃᑯᐊ ᐃᓚᐅᑎᑦᑎᔪᑦ ᑭᐅᖃᑦᑕᕐᓂᖅ 
ᓂᐅᕕᖅᐸᒃᑐᑦ ᐊᐱᖅᑯᑎᖏᓐᓄᑦ, ᐱᓕᕆᓂᖅ ᑕᖅᑭᑕᒫᑦ ᖃᕆᓴᐅᔭᒃᑯᑦ ᐱᕙᓪᓕᐊᔪᓂᒃ, 
ᓴᖅᑮᓂᖅ ᑭᒃᑯᓕᒫᓄᑦ ᐱᔨᑦᑎᕋᐅᑎᓄᑦ ᑐᓴᖅᑎᑦᑎᔾᔪᑎᓂᒃ, ᐊᒻᒪᓗ ᓈᓚᐅᑎᖃᕐᕕᒃᑯᑦ 
ᐊᐱᖅᓱᐃᓃᑦ, ᐊᒻᒪ ᐱᕙᒌᔭᐅᓂᖅ ᑐᓴᐅᒪᔾᔪᑎᒃ ᕼᐋᒪᓚᒃᑯᑦ ᖃᕆᑕᐅᔭᒃᑯᑦ 
ᐃᑭᐊᖅᑭᕕᖓᒍᑦ (ᑕᐃᒪᐃᑦᑕᕆᐊᖃᖅᐸᑦ). 

 • ᑐᓴᖅᑎᑦᑎᓴᕋᐃᖃᑦᑕᕐᓗᑎᑦ ᐱᔾᔪᑎᓕᖕᓂᒃ 
ᐱᙳᐊᖅᑐᓕᕆᓂᕐᒧᑦ ᖃᓄᐃᓕᐅᕐᓂᕐᓂᒃ 
ᐊᒻᒪᓗ ᐱᓕᕆᐊᒃᓴᓂᒃ ᐱᒻᒪᕆᕐᔪᐊᖑᔪᖅ. 
ᐃᖅᑲᓇᐃᔭᕐᕖᑦ ᓴᖅᑭᔮᕐᒪᑦ ᐱᔨᑦᑎᕋᕐᓗᓂ 
ᑭᒃᑯᓕᒫᓂᒃ ᐊᒻᒪᓗ ᐱᐅᓛᖑᕗᑦ 
ᑕᐃᒪᐃᓕᐅᕆᐊᒃᓴᖅ ᓇᒃᓯᐅᔾᔨᖃᑦᑕᕐᓗᑎᑦ 
ᖃᐅᑕᒫᑦ ᐱᕙᓪᓕᐊᓂᕐᓂᒃ ᐊᑐᕐᓗᑎᑦ 
ᓈᓚᐅᑎᓂᒃ, ᖃᕆᑕᐅᔭᒃᑯᑦ ᐃᕐᖐᓐᓈᕈᑎᓂᒃ, 
ᕙᐃᔅᐳᒃ, ᐊᒻᒪᓗ ᐊᓯᖏᑦ ᓴᖅᑭᑎᕆᓃᑦ 
ᓄᓇᓖᑦ ᐊᑭᓐᓇᖏᓐᓂᑦ.

16 ᑲᒪᒋᖃᑦᑕᕐᓗᒋᑦ ᐋᖅᑭᒃᓱᐃᓂᖏᑦ ᐊᒻᒪᓗ ᓴᖅᑭᑎᕆᓂᖏᑦ ᐊᕐᕌᒍᑕᒫᑦ ᐱᙳᐊᖅᓂᕐᒧᑦ 
ᐊᒻᒪᓗ ᐊᑲᕐᕆᔮᕐᓂᕐᒧᑦ ᒪᓕᒃᑕᐅᔪᓐᓇᖅᑐᑦ. 

17 ᐋᖅᑭᒃᓱᐃᓗᑎᑦ ᑮᓇᐅᔾᔭᒃᓴᐅᑎᒃᓴᓂᒃ ᖃᓄᐃᓕᐅᕐᓂᕐᓂᒃ ᐊᒻᒪᓗ ᐱᓕᕆᐊᓂᒃ 
ᑕᐃᒪᐃᑦᑕᕆᐊᖃᕈᕕᑦ. 

18

ᐃᑲᔪᖃᑦᑕᕐᓗᒋᑦ ᑎᑎᖅᑭᕆᔩᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᓄᑦ, ᐃᓚᐅᓪᓗᑎᒃ 
ᖃᓄᐃᓕᐅᕐᓂᕐᒧᑦ ᑮᓇᐅᔭᖃᖅᑎᑕᐅᓃᑦ, ᓂᐅᕕᐊᒃᓴᖃᕐᓂᖅ ᒪᓂᓴᐅᑎᓄᑦ ᐃᓂᐅᔪᒥᒃ 
ᑕᐃᑲᓂ ᐱᙳᐊᖅᑐᓕᓂᔨᒃᑯᑦ ᐊᒻᒪᓗ ᐊᑲᕐᕆᔮᕐᓂᕐᒧᑦ ᒪᓕᒃᑕᐅᔪᓐᓇᖅᑐᓂᑦ, ᐊᒻᒪᓗ 
ᐊᓯᖏᓐᓂᑦ ᐃᖅᑲᓇᐃᔭᕐᕖᑦ ᒪᓂᓴᐃᓂᕐᒧᑦ ᓴᖅᑭᔮᖅᑎᑕᐅᔪᓄᑦ. 

ᑲᒪᒋᔭᐅᔪᑦ ᐃᖃᐅᒪᔪᑎᑦ

19 ᐊᑕᖏᕐᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᑎᓪᓗᒋᑦ. 

 • ᐊᑐᐃᓐᓇᐅᑎᑦᑎᓗᑎᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕈᑎᒃᓴᓂᒃ 
ᐊᑕᖏᕐᓗᒋᑦ ᐱᙳᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᓂᖏᓐᓄᑦ.

 • ᐱᑕᖃᕆᐊᓕᒃ ᐊᑦᑕᕐᓇᖅᑕᐃᓕᒪᓂᕐᒧᑦ 
ᑲᑎᓂᕐᓂᒃ ᐃᖅᑲᓇᐃᔭᕆᐊᓕᓵᖅᑎᓪᓗᒋᑦ 
ᖃᐅᑕᒫᑦ ᐅᕝᕙᓘᓐᓃᑦ ᓄᓇᓕᖕᓂᑦ 
ᖃᓄᐃᓕᐅᕐᓂᖅᑕᖃᖅᑎᓪᓗᒍ.

 • ᐃᖅᑲᓇᐃᔭᖅᑏᑦ ᐅᔾᔨᕈᓱᓪᓗᐊᖅᑐᑦ 
ᖃᓄᖅ ᑭᒃᑯᓕᒫᓂᒃ ᐊᓂᑎᑦᑎᔪᓐᓇᕐᒪᖔᑕ 
ᐱᙳᐊᖅᑐᓕᕆᓂᕐᒧᑦ ᐃᒡᓗᕐᔪᐊᖓᓂᑦ 
ᑐᐊᕕᕐᓇᖅᑐᖅᑕᖃᕐᓂᕈᓂ.

 • ᓯᐊᕐᕆᔮᕐᕕᖕᒥᑦ ᐊᓐᓂᑭᑦᑐᕐᕕᖕᒥᑦ 
ᐃᖅᑲᓇᐃᔭᖅᑏᑦ ᓯᕗᓪᓕᖅᐹᖅᓯᐅᑎᒥᒃ 
ᐋᓐᓂᖅᑐᓄᑦ ᑲᒪᔾᔪᑎᒥᒃ 
ᐃᓕᓴᕆᔭᐅᔾᔪᑎᑖᖅᓯᒪᔭᕆᐊᓖᑦ.

 • ᐳᐃᔾᔪᕌᕐᕕᖕᒥᑦ ᐃᖅᑲᓇᐃᔭᖅᑏᑦ 
ᐱᐅᓕᒃᓯᓂᕐᒧᑦ ᐃᓕᓐᓂᐊᖅᓯᒪᔭᕆᐊᓖᑦ 
ᐊᒻᒪᓗ ᐃᓕᓂᐊᓪᓚᕆᒃᓯᒪᓗᓂᔾᔪᒃ ᐊᑐᕐᓖᑦ 
ᐅᕕᓂᖕᒧᑦ ᐆᓐᓇᖅᑐᑦ ᐳᐃᔾᔪᕌᕐᕕᖕᒥᑦ.

20
ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕈᑏᑦ ᑐᓂᔭᐅᓲᑦ ᐊᑕᖏᖅᖢᒋᑦ 
ᐱᙳᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐃᖅᑲᓇᐃᔭᓚᐅᑲᒃᐸᒃᑐᑦ ᐊᒻᒪᓗ 
ᐊᑭᓕᖅᓱᖅᑕᐅᓇᑎᒃ ᐱᓕᕆᔨᓄᑦ. 

21
ᑐᓴᐅᒪᐃᓐᓇᕐᓗᑎᑦ ᐱᙳᐊᖅᑐᓕᕆᔨᒃᑯᑦ ᐱᓕᕆᐊᒃᓴᖏᓐᓂᒃ ᐊᑐᐃᓐᓇᐅᔪᓂᒃ ᐊᒻᒪᓗ 
ᑮᓇᐅᔭᑎᒍᑦ ᐃᑲᔫᑎᓂᒃ ᐊᑐᐃᓐᓇᐅᔪᓂᒃ ᐊᑐᕐᓗᑎᒃ ᓈᒻᒪᓛᓂᒃ ᓄᓇᕘᒥᑦ ᐊᒻᒪᓗ 
ᓄᓇᓂᑦ ᐊᕕᒃᑐᖅᓯᒪᔪᓂᑦ ᑎᒥᐅᔪᓂᑦ ᐊᒻᒪᓗ ᐃᖅᑲᓇᐃᔭᕐᕕᐅᔪᓂᑦ. 

22
ᐱᙳᐊᖅᑐᓕᕆᓂᕐᒧᑦ ᐃᒡᓗᕐᔪᐊᑦ ᐃᖅᑲᓇᐃᔭᖅᑎᖏᑦ ᐋᖅᑭᒃᓯᓯᒪᓗᑎᒃ ᐊᒻᒪᓗ 
ᑲᒪᐃᓐᓇᖃᑦᑕᕐᓗᑎᒃ ᐊᑑᑎᖃᑦᑎᐊᖅᑐᒥᒃ ᑕᐃᒪᐃᑦᑕᐃᓕᑎᑦᑎᓂᕐᒧᑦ ᑲᒪᔾᔪᑎᓂᒃ 
ᐱᓕᕆᐊᓂᒃ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ ᓴᓗᒻᒪᖅᓴᐃᓂᕐᒧᑦ ᐱᔨᑦᑎᕋᐅᑎᓂᒃ. 

23 ᐊᓯᖏᑦ ᐱᓕᕆᐊᒃᓴᑦ ᑎᓕᔭᐅᔾᔪᑎᒋᔭᑎᑦ. 

ᐱᓕᕆᐊᒃᓴᑦ 

ᒥᑭᒃᑐᒥᑦ ᕼᐋᒪᓚᐅᔪᒥᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

1

ᑲᒪᒋᖃᑦᑕᖅᑕᐃᓐᓇᕆᓗᒋᑦ ᐱᙳᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑏᑦ, ᓲᕐᓗ ᓄᓇᓕᖕᓂᑦ ᐱᙳᐊᕐᕕᖓᓂᑦ 
ᐃᖅᑲᓇᐃᔭᖅᑏᑦ, ᓯᐊᕐᕆᔮᕐᕕᖕᒥᑦ ᐊᓐᓂᑭᑦᑐᕐᕕᖕᒥᑦ 
ᐃᖅᑲᓇᐃᔭᖅᑏᑦ, ᐳᐃᔾᔪᕌᕐᕕᖕᒥᑦ ᐃᖅᑲᓇᐃᔭᖅᑏᑦ, 
ᓯᓚᑖᓂᑦ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᓚᐅᑲᒃᐸᒃᑐᑦ, 
ᐊᒻᒪᓗ ᐊᑭᓕᖅᓱᖅᑕᐅᓇᑎᑦ ᐱᓕᕆᔩᑦ. 

 • ᒥᑭᓐᓂᖅᓴᓂᑦ ᕼᐋᒪᓚᐅᔪᓂᑦ 
ᐃᕝᕕᑐᐊᖑᑐᐃᓐᓇᕆᐊᖃᖅᑐᑎᑦ 
ᐃᖅᑲᓇᐃᔭᕐᕕᖕᓂᑦ ᑭᓯᐊᓂ ᐱᑕᖃᕐᓂᕈᓂ 
ᐃᖅᑲᓇᔭᓚᐅᑲᒃᑎᑦᑎᑎᓪᓗᓯ 
ᖃᓄᐃᓕᐅᕐᓂᕐᓂᑦ ᐅᕝᕙᓘᓐᓃᑦ 
ᐊᑭᓕᖅᓱᖅᑕᐅᓇᑎᒃ 
ᐃᑲᔪᖅᑐᖅᑕᖃᐅᕐᓂᕈᓂ.

 • ᐊᖏᓂᖅᓵᕐᔪᖕᓂᑦ 
ᕼᐋᒪᓚᐅᔪᓂᑦ, ᐊᑕᐅᓯᕐᒥᒃ 
ᐃᖅᑲᓇᐃᔭᖅᑎᖃᑐᐃᓐᓇᕆᐊᖃᖅᑐᓯ 
ᐊᑐᓂ ᐱᙳᐊᖅᑐᓕᕆᓂᕐᒧᑦ ᐃᒡᓗᕐᔪᐊᓄᑦ.

 • ᓇᓕᐊᖕᓄᑐᐃᓐᓇᖅ, ᑲᒪᓂᖅ 
ᐃᓚᐅᑎᑦᑎᖕᒪᑦ ᖄᒃᑲᓐᓂᐊᒍᑦ 
ᐃᖅᑲᓇᐃᔭᖅᑎᓂᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑏᑦ ᖃᓄᐃᓕᐅᕆᐊᖃᕐᒪᖔᑕ.

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

2
ᐱᐊᓂᒃᓯᓂᖅ ᑮᓇᐅᔭᖅᑖᖅᑎᑕᐅᔾᔪᑎᓂᒃ ᐊᒻᒪᓗ 
ᐊᓯᖏᓐᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᑐᒃᓯᕋᐅᑎᓂᒃ ᐊᒻᒪ 
ᐆᒃᑑᒪᔭᒍᑎᓂᒃ. 

 • ᑮᓇᐅᔭᖅᑖᖅᑎᑕᐅᔾᔪᑏᑦ 
ᐊᒻᒪᓗ ᑮᓇᐅᔭᖃᖅᑎᑕᐅᓃᑦ 
ᐱᓪᓚᕆᐅᔪᑦ ᐊᐅᓚᑦᑎᐊᕐᓂᖓᓄᑦ 
ᐱᙳᐊᖅᑐᓕᕆᓂᕐᒧᑦ ᐱᓕᕆᐊᓄᑦ. 
ᑭᓯᐊᓂ ᑐᓂᔭᐅᕌᕐᔪᖃᑦᓴᕐᒪᑕ ᕼᐋᒪᓚᒃᑯᑦ 
ᑮᓇᐅᔭᖅᑑᑎᖏᓐᓂᑦ. ᖄᒃᑲᓐᓂᐊᒍᑦ 
ᑮᓇᐅᔭᖃᖅᑎᑕᐅᓃᑦ ᐱᓲᖑᕗᑦ 
ᐱᓕᕆᑦᑎᐊᕐᓂᕐᒧᑦ ᑐᓂᓯᑎᓪᓗᑎᑦ 
ᐆᒃᑑᒪᔭᒍᑎᓂᒃ.

ᑕᐃᒪᐃᑦᑕᕆᐊᖃᕈᓂ

ᒥᑭᒃᑐᒥᑦ ᕼᐋᒪᓚᐅᔪᒥᑦ 



13

ᒥᑭᒃᑐᒥᑦ ᕼᐋᒪᓚᐅᔪᒥᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

3

ᐋᖅᑭᒃᓱᐃᓗᑎᑦ ᐊᕐᕌᖑᑕᒫᒧᑦ ᐸᕐᓇᐅᑎᓂᒃ ᐊᑕᖏᕐᓗᒋᑦ 
ᖃᓄᐃᓕᐅᕐᓂᕐᓄᑦ ᐊᑐᕐᓂᐊᖅᑐᓂᑦ ᐊᑐᖅᑐᒥ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ, ᐋᖅᑭᒃᓱᐃᓗᑎᑦ 
ᑮᓇᐅᔭᖅᑑᑎᓂᒃ ᐊᑐᓂ ᖃᓄᐃᓕᐅᕐᓂᐅᓂᐊᖅᑐᓄᑦ. 

 • ᑲᑎᒪᔨᑎᑦ ᐅᖃᐅᔾᔨᓂᐊᖅᑐᑦ 
ᖃᓄᖅ ᐃᓱᒪᖕᒪᖔᑕ 
ᖃᓄᐃᓕᐅᕐᓃᑦ ᐊᐅᓚᑕᐅᓂᖏᓐᓄᑦ. 
ᑭᓯᐊᓂᓕ, ᐱᙳᐊᖅᑐᓕᕆᔨᒃᑯᑦ 
ᑲᑎᒪᔨᐊᓛᖏᑦ ᐅᕝᕙᓘᓐᓃᑦ 
ᓄᓇᓖᑦ ᑐᒃᓯᖃᑐᐃᓐᓇᕆᐊᓖᑦ 
ᐊᐅᓚᑦᑎᓂᖅᓴᐅᔪᒪᓗᑎᒃ. 
ᑎᑎᕋᖅᓯᒪᓕᕈᕕᒋᑦ ᖃᓄᐃᓕᐅᕐᓂᒃᓴᐃᑦ 
ᐸᕐᓇᐅᑎᒋᔭᑎᑦ ᐊᑐᖅᑕᐅᓂᐊᕐᓂᕐᓄᑦ 
ᐊᕐᕌᒎᔪᒥᑦ, ᐃᒃᓯᕚᖃᑎᒋᓗᒋᑦ 
ᐃᖅᑲᓇᐃᔭᖅᑎᖁᑎᑎ ᐊᒻᒪᓗ 
ᑲᑎᒪᔨᐊᓛᖁᑎᑎ ᓇᓗᓇᐃᔭᐃᖁᓪᓗᓯ 
ᐊᖏᓂᖏᓐᓂᒃ ᒥᑭᓐᓂᖏᓐᓂᒃ 
ᐊᒻᒪᓗ ᑭᓱᖃᕆᐊᖃᕐᒪᖔᑕ ᐊᑐᓂ 
ᖃᓄᐃᓕᐅᕐᓂᐅᔪᓄᑦ. ᑎᑎᕋᕐᓗᑎᑦ 
ᑮᓇᐅᔭᖅᑑᑎᒃᓴᓂᒃ ᐊᑐᓂ 
ᖃᓄᐃᓕᐅᕐᓂᐅᔪᓄᑦ ᐊᒻᒪᓗ ᓴᖅᑭᓪᓗᒍ 
ᑎᑎᕋᕐᕕᖕᒥᑦ ᐊᖏᔪᖅᑳᕐᓄᑦ/
ᐊᐅᓚᑦᑎᔨᒻᒪᕆᖕᓄᑦ ᐊᖏᖅᑕᐅᖁᓪᓗᒋᑦ.

 • ᐅᑎᕆᐊᖃᑐᐃᓐᓇᕆᐊᖃᖅᑐᑎᑦ 
ᕼᐋᒪᓚᒃᑯᑦ ᑲᑎᒪᔨᖏᓐᓄᑦ ᑭᖑᓪᓕᖅᐹᒥᒃ 
ᐊᖏᖅᑕᐅᓂᖓᓄᑦ ᑮᓇᐅᔭᖅᑑᑏᑦ.

ᐊᕐᕌᒍᑕᒫᑦ

4
ᐅᖃᖃᑎᒋᓗᒋᑦ ᓱᕋᒃᓯᒪᔪᓕᕆᔩᑦ ᓴᓇᕝᕕᖏᑦ ᑭᒃᑯᓕᒫᓄᑦ 
ᐃᒡᓗᕐᔪᐊᑦ ᑲᒪᒋᔭᐅᖃᑦᑕᖁᓪᓗᒋᑦ ᖁᑦᑎᓛᒥᒃ 
ᒪᓕᒃᑕᐅᔭᕆᐊᖃᖅᑐᓄᑦ. 

ᐱᓇᓱᐊᕈᓯᑕᒫᑦ

5 ᐊᑐᐃᓐᓇᕈᐃᓗᑎᑦ ᑕᒻᒪᖅᓯᒪᙱᒃᑐᓂᒃ ᐃᖅᑲᓇᐃᔮᓄᑦ 
ᐊᑭᓕᐅᑕᐅᔪᑦ ᑐᓴᐅᒪᔾᔪᑎᖏᓐᓂᒃ ᑮᓇᐅᔭᕆᓕᔨᒧᑦ. 

 • ᑕᒪᓐᓇ ᐃᓚᐅᑎᑦᑎᔪᖅ ᐃᑲᕐᕋᖏᑦ 
ᑎᑎᖅᓯᒪᔪᑦ ᐅᓪᓘᑉ ᐃᓚᐃᓐᓇᖓᓄᑦ/
ᐃᖅᑲᓇᐃᔭᓚᐅᑲᖃᑦᑕᖅᑐᓄᑦ 
ᐃᖅᑲᓇᐃᔭᖅᑎᓄᑦ.

ᒪᕐᕉᒃ ᐱᓇᓱᐊᕈᓯᑕᒫᑦ 



ᑎᑎᕋᖅᑕᐅᓯᒪᔪᖅ ᐅᖃᓕᒫᒐᖅ:ᑐᑭᒧᐊᒃᑎᑦᑎᔨ/ᐱᙳᐊᖅᑐᓕᕆᔨᒃᑯᓐᓄᑦ ᑲᒪᔨ 

6

ᐊᑕᖏᕐᓗᒋᑦ ᑭᒃᑯᓕᒫᓄᑦ ᐃᒡᓗᕐᔪᐊᖁᑕᐅᔪᑦ 
ᐊᑦᑕᕐᓇᙱᓪᓗᑎᒃ ᐊᒻᒪᓗ ᐅᐸᒃᑕᐅᔪᓐᓇᕐᓗᑎᒃ 
ᐊᑕᖏᖅᓗᒋᑦ ᓄᓇᓕᖕᓂᑦ ᐃᓚᒋᔭᐅᔪᓗᒃᑖᓄᑦ ᐊᒻᒪᓗ 
ᓯᓛᑖᒍᑦ ᐊᑐᖅᑎᓄᑦ. 

 • ᐃᕝᕕᑦ ᐊᒻᒪᓗ 
ᐱᙳᐊᖅᑐᓕᕆᔨᑐᐃᓐᓇᕐᓄᑦ 
ᐃᖅᑲᓇᐃᔭᖅᑏᑦ ᐱᓕᕆᖃᑦᑕᕆᐊᓖᑦ 
ᖃᐅᑕᒫᑦ ᖃᐅᔨᓴᕐᓗᒋᑦ ᐃᒡᓗᕐᔪᐊᑦ 
ᐊᑐᖅᑕᐅᖃᑦᑕᖅᑐᑦ ᑭᒃᑯᓕᒫᓄᑦ.

 • ᐅᑭᐅᒃᑯᑦ, ᐊᓂᕝᕕᓗᒃᑖᑦ 
ᐊᐱᔭᐅᓯᒪᙱᒃᑲᓗᐊᕐᒪᖔᑕ ᐊᒻᒪᓗ 
ᖁᐊᑦᑖᕐᓇᙱᒃᑲᓗᐊᕐᒪᖔᑕ 
ᖃᐅᔨᓴᖃᑦᑕᕐᓗᒋᑦ.

 • ᑎᒥᒥᒍᑦ ᐊᔪᖅᑐᖅᓯᐅᑏᑦ ᒪᔪᕋᐅᑏᑦ 
ᓱᕋᒃᓯᒪᙱᑦᑎᐊᕐᓗᑎᒃ ᐊᒻᒪᓗ 
ᓴᓂᖃᙱᑦᑎᐊᕐᓗᑎᒃ.

 • ᐋᓐᓂᖅᑐᖅᓯᐅᑏᑦ ᐊᑐᖅᑕᐅᔪᓐᓇᕐᓗᑎᒃ.
 • ᐳᐃᔾᔪᕌᕐᕕᖕᒥᑦ ᐊᑦᑕᕐᓇᖅᑕᐃᓕᒪᔾᔪᑏᑦ 
ᐱᖁᑏᑦ ᐊᑐᖅᑕᐅᔪᓐᓇᕐᓗᑎᒃ ᐊᒻᒪᓗ 
ᐊᔪᙱᑦᑎᐊᕐᓗᑎᒃ.

 • ᐊᓇᕐᕖᑦ ᓴᓗᒪᓗᑎᒃ ᐊᒻᒪᓗ 
ᐊᔪᙱᑦᑎᐊᕐᓗᑎᒃ.

ᖃᐅᑕᒫᑦ

7
ᐆᒃᑑᒪᔭᒡᓗᓯ ᐱᙴᖅᑎᑦᑎᓂᕐᒧᑦ ᕼᐋᒪᓚᒃᑯᑦ 
ᐱᙳᐊᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᐊᒻᒪᓗ 
ᑮᓇᐅᔾᔭᒃᓴᐅᑎᒋᓇᓱᐊᖅᑕᖏᓐᓄᑦ. 

 • ᕼᐋᒪᓚᒃᑯᑦ ᐱᔭᕆᐊᖃᖅᑐᑦ 
ᐱᙴᖅᑎᑦᑎᓂᕐᒧᑦ ᓚᐃᓴᓐᓯᒥᒃ 
ᐊᑐᓂ ᐱᙴᕐᓂᕐᒧᑦ, 50/50, 
ᓇᓚᐅᑦᑖᕈᑎᓄᑦ ᐊᒻᒪᓗ ᒪᒃᐱᖅᓱᒐᕐᓂᒃ 
ᓂᐅᕐᕈᑎᖃᕐᓂᐊᖅᑎᓪᓗᒋᑦ.

 • ᐱᙳᐊᖅᑐᓕᕆᔨᐅᑉ ᐱᓕᕆᐊᒃᓴᕆᔭᖓ 
ᐆᒃᑑᒪᔭᒡᓗᓂ ᑕᒪᒃᑯᓂᖓ ᓚᐃᓴᓐᓯᓄᑦ 
ᐊᒻᒪᓗ ᐊᑐᐃᓐᓇᕈᐅᓗᓂ ᐅᓂᒃᑳᓂᒃ 
ᓴᖅᑭᑦᑐᓂᒃ ᐊᑐᓂ ᖃᓄᐃᓕᐅᕐᓂᐅᔪᓄᑦ.

ᑕᐃᒪᐃᑦᑕᕆᐊᖃᕈᓂ 

8
ᐱᓕᕆᕙᒡᓗᒋᑦ ᐱᙴᕐᓂᕐᒧᑦ ᐊᕕᒃᑐᖅᑕᐅᔪᑦ 
ᑮᓇᐅᔾᔭᒃᓴᙱᑦᑐᓄᑦ ᐊᕕᒃᑐᖅᓯᒪᔪᓄᑦ ᐊᒻᒪᓗ 
ᕼᐋᒪᓚᒃᑯᓄᑦ. 

 • ᑕᒪᓐᓇ ᐱᓕᕆᐊᖑᔪᓐᓇᖅᑐᑦ ᒪᕐᕈᐃᕐᓗᒍ 
ᐊᕐᕌᒍᒥᑦ ᐱᐅᓯᕐᒥᑦ ᐅᕝᕙᓘᓐᓃᑦ 
ᐊᕐᕌᒍᑕᒫᑦ, ᒪᓕᒃᑕᐅᓗᑎᒃ ᑲᑎᒪᓖᑦ 
ᖃᓄᐃᓕᖓᖁᔨᓂᖏᑦ.

ᐊᕐᕌᒍᑕᒫᑦ

9

ᐊᑐᐃᓐᓇᐅᑎᑦᑎᓗᑎᑦ ᐃᓕᓐᓂᐊᒐᒃᓴᓂᒃ ᐊᑕᖏᕐᓗᒋᑦ 
ᐱᙳᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ, 
ᐃᖅᑲᓇᐃᔭᓚᐅᑲᖃᑦᑕᖅᑐᓄᑦ ᐊᒻᒪᓗ ᓄᓇᓕᖕᓂᑦ 
ᐊᑭᓕᖅᓱᖅᑕᐅᓇᑎᒃ ᐃᑲᔪᖃᑦᑕᖅᑐᓄᑦ.  

 • ᖄᒃᑲᓐᓂᐊᒍᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕐᓂᖅ, ᐃᕝᕕᑦ 
ᐃᓕᓐᓂᐊᖅᑎᖃᑦᑕᕆᐊᖃᖅᑕᑎᑦ 
ᐃᖅᑲᓇᐃᔭᖅᑎᖁᑎᑎᑦ ᖃᓄᖅ 
ᐊᐅᓚᑕᐅᖃᑦᑕᕐᒪᖔᑕ ᐊᑕᖏᕐᓗᒋᑦ 
ᐱᙳᐊᖅᑐᓕᕆᓂᕐᒧᑦ ᖃᓄᐃᓕᐅᕐᓂᐅᔪᑦ 
ᐊᒻᒪᓗ ᖃᓄᐃᓕᐊᔭᕆᐊᖃᕐᒪᖔᑕ 
ᑭᒃᑯᓕᒫᓄᑦ ᓴᖅᑭᔮᖅᑎᓪᓗᒋ.

ᑕᐃᒪᐃᑦᑕᕆᐊᖃᕈᓂ 

10 ᓇᒃᓯᐅᑎᖃᑦᑕᕐᓗᒋᑦ ᐊᕐᕌᒍᑕᒫᑦ ᑎᑎᕋᖅᑕᐅᔾᔪᑕᐅᔪᑦ 
ᕼᐋᑭ ᐅᑭᐅᖅᑐᖅᑐᒃᑯᓐᓄᑦ. ᐊᕐᕌᒍᑕᒫᑦ 

11

ᐊᑐᕈᓐᓇᕐᓗᒋᑦ ᑮᓇᐅᔭᖃᖅᑎᑕᐅᔪᓐᓇᐅᑏᑦ 
ᐱᙳᐊᖅᑐᓕᕆᔨᒃᑯᑦ ᐱᓕᕆᐊᒃᓴᖏᓐᓄᑦ ᐊᒻᒪᓗ 
ᐱᔨᑦᑎᕋᐅᑎᖏᓐᓄᑦ ᐱᓕᕆᓗᑎᑦ ᖃᐅᔨᓴᕐᓂᕐᓂᒃ 
ᑕᒪᒃᑯᓄᖓ ᐱᑕᖃᑐᐃᓐᓇᕆᐊᓕᖕᓄᑦ 
ᑮᓇᐅᔭᖃᖅᑎᑦᑎᔨᓂᑦ, ᐊᒻᒪᓗ ᐅᓂᒃᑲᐅᓯᕆᓗᒋᑦ 
ᑮᓇᐅᔭᖃᖅᑎᑕᐅᓪᓗᑎᒃ ᐊᑐᖅᑕᐅᔪᑦ ᑐᒃᓯᕋᐅᑏᑦ 
ᐊᖏᖅᑕᐅᓯᒪᒃᐸᑕ. 

ᑕᖅᑭᑕᒫᑦ

12 ᖃᐅᔨᓴᕐᓗᒋᑦ ᑭᓱᑦ ᒥᑭᓐᓂᖅᓴᐃᑦ ᐱᙳᐊᕐᓂᕐᒧᑦ 
ᑎᒥᐅᔪᑦ ᐋᖅᑭᒃᑕᐅᔭᕆᐊᖃᕐᒪᖔᑕ. ᑕᐃᒪᐃᑦᑕᕆᐊᖃᕈᓂ 

13
ᐊᖏᒡᓕᒋᐊᕐᓗᒋᑦ ᐱᙳᐊᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ 
ᐊᒻᒪᓗ ᐱᓕᕆᐊᒃᓴᐅᔪᑦ ᐱᑕᖃᕆᐊᖃᖅᑎᑕᐅᔪᑦ 
ᓄᓇᓕᖕᓂᑦ. 

ᑕᐃᒪᐃᑦᑕᕆᐊᖃᕈᓂ 

14
ᐸᕐᓇᒡᓗᒋᑦ, ᐊᑐᓕᖅᑎᓪᓗᒋᑦ, ᐱᓕᕆᖃᑎᒋᓗᒋᑦ ᐊᒻᒪᓗ 
ᖃᐅᔨᓴᕐᓗᒋᑦ ᓄᓇᓕᖕᓂᑦ ᐱᙳᐊᖅᑐᓕᕆᓂᕐᒧᑦ 
ᐱᓕᕆᐊᑦ. 

 • ᓈᓚᖃᑦᑕᕐᓗᒋᑦ ᓄᓇᓖᑦ 
ᐃᒪᓐᓈᖅᑑᑎᖃᕌᖓᑕ ᐊᒃᑐᐊᔪᓄᑦ 
ᖃᓄᐃᓕᐅᕐᓂᐅᔪᒧᑦ ᐅᕝᕙᓘᓐᓃᑦ 
ᐱᓕᕆᐊᒃᓴᐅᔪᒧᑦ.

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

15 ᑲᒪᒋᓗᒋᑦ ᐊᐅᓚᓂᖏᑦ ᐊᒻᒪᓗ ᑲᒪᒋᔭᐅᖃᑦᑕᕐᓂᖏᑦ 
ᐊᑕᖏᕐᓗᒋᑦ ᐱᙳᐊᖅᑐᓕᕆᔨᒃᑯᑦ ᐃᒡᓗᕐᔪᐊᖏᑦ. 

 • ᑲᒪᔨᐅᑎᓪᓗᑎᑦ ᐱᙳᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᓂᑦ, ᐱᓕᕆᐊᒃᓴᖃᖅᑐᑎᑦ 
ᐊᐅᓚᓂᖓᓂᒃ ᐊᒻᒪᓗ 
ᑲᒪᒋᔭᐅᖃᑦᑕᕐᓂᖏᓐᓄᑦ ᐃᒡᓗᔪᐊᖅ(ᑦ). 
ᓱᕋᒃᓯᒪᔪᓕᕆᔨᖃᑐᐃᓐᓇᕆᐊᖃᖅᑐᓯ 
ᐃᖅᑲᓇᐃᔭᖅᑐᓂᒃ, ᐅᕝᕙᓘᓐᓃᑦ 
ᐅᖃᖃᑎᒋᓗᒋᑦ ᕼᐋᒪᓚᒃᑯᑦ 
ᐊᐅᓚᓂᖏᓐᓄᑦ ᓴᓇᕝᕕᐅᔪᑦ ᓱᕋᒃᓯᒪᔪᑦ 
ᐋᖅᑭᒃᑕᐅᖁᓪᓗᒋᑦ.

 • ᐋᖅᑭᒃᑕᐅᔪᑦ ᐱᐊᓂᑦᑎᐊᖅᑕᐅᓗᑎᒃ 
ᖃᓄᐃᓕᐅᕐᓂᖅᑕᖃᓚᐅᖅᑳᖅᑎᓐᓇᒍ.

 • ᐊᑦᑕᖅᓇᖅᑕᐃᓕᒪᓂᖅ 
ᓯᕗᓪᓕᐅᔾᔭᐅᓯᒪᔭᕆᐊᓕᒃ, ᑕᒪᕐᒦᖕᓄᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᒪᓕᒐᖅᑎᒍᑦ ᐱᔾᔪᑕᐅᓪᓗᑎᒃ. 
ᕼᐋᒪᓚᒃᑯᑦ ᐸᓯᔭᒃᓴᐅᔪᒪᙱᒻᒪᑕ 
ᐱᕐᕈᓗᐊᕿᓂᑐᐃᓐᓇᕐᓄᑦ.

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

16
ᐱᕙᒌᔭᕐᓗᒋᑦ ᐊᐅᓚᓃᑦ, ᐱᓕᕆᐊᒃᓴᐃᑦ ᐊᒻᒪᓗ 
ᑲᒪᒋᔭᐅᖃᑦᑕᕐᓂᖓᓄᑦ ᑮᓇᐅᔭᖅᑑᑏᑦ ᐊᑕᖏᕐᓗᒋᑦ 
ᐱᙳᐊᖅᑐᓕᕆᔨᒃᑯᑦ ᐱᒡᓗᕐᔪᐊᖁᑎᖏᓐᓄᑦ. 

 • ᕿᒥᕐᕈᓗᒋᑦ ᑮᓇᐅᔭᑦ ᐊᑐᖅᑕᕕᓃᑦ 
ᖃᓄᐃᓐᓂᖅᓴᐅᖕᒪᖔᑕ 
ᑮᓇᐅᔭᖅᑑᑎᒃᓴᕐᓄᑦ ᑕᑯᖁᓪᓗᑎᑦ ᓇᐅᒃᑯᑦ 
ᐊᓯᔾᔨᖅᑐᐃᔭᕆᐊᖃᕐᒪᖔᑦ ᑭᖑᓪᓕᕐᒧᑦ 
ᖃᓄᐃᓕᐅᕐᓂᐅᔪᒧᑦ.

ᐊᕐᕌᒍᑕᒫᑦ 

17 ᑲᒪᒋᖃᑦᑕᕐᓗᒋᑦ ᑎᑎᕋᕐᕕᖕᒥᑦ ᑎᑎᖅᑲᖁᑏᑦ. ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

18 ᐱᕙᒌᔭᕐᓗᒋᑦ ᐅᓂᒃᑳᓂᒃ ᑕᐃᒪᐃᑦᑕᕆᐊᖃᕈᕕᑦ. ᑕᐃᒪᐃᑦᑕᕆᐊᖃᕈᓂ 



ᑎᑎᕋᖅᑕᐅᓯᒪᔪᖅ ᐅᖃᓕᒫᒐᖅ:ᑐᑭᒧᐊᒃᑎᑦᑎᔨ/ᐱᙳᐊᖅᑐᓕᕆᔨᒃᑯᓐᓄᑦ ᑲᒪᔨ 

16

ᒥᑭᒃᑐᒥᑦ ᕼᐋᒪᓚᐅᔪᒥᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

19

ᐱᕙᒌᔭᕐᓗᒋᑦ ᐊᕐᕌᒍᑕᒫᑦ ᑎᑭᓴᐃᓃᑦ ᐊᑕᖏᕐᓗᒋᑦ 
ᐱᙳᐊᖅᑐᓕᕆᓂᕐᒧᑦ ᐊᒃᑐᐊᔪᑦ ᓱᓇᒃᑯᑖᑦ, ᐱᖁᑏᑦ, 
ᖃᓄᐃᓕᐅᕐᓂᐅᔪᓄᑦ ᐊᑐᖅᑕᐅᔪᒃᓴᑦ ᐊᒻᒪᓗ 
ᓴᓗᒻᒪᖅᓴᐃᔨᓄᑦ ᐊᑐᖅᑕᐅᕙᒃᑐᑦ.  

 • ᐱᐊᓂᒃᓯᒪᓕᖅᑎᓪᓗᑎᑦ 
ᖃᓄᐃᓕᐅᕐᓂᐅᔪᓄᑦ ᖃᖓᒃᑰᓇᔭᖅᑐᓂᒃ 
ᐊᕐᕌᒍᒧᑦ ᐊᒻᒪᓗ ᐊᖏᖅᑕᐅᓯᒪᓕᕐᓗᓂ, 
ᑎᑎᕋᖁᓐᓇᖅᓯᓂᐊᖅᑐᑎᑦ ᑭᓱᑦ 
ᐱᔭᕆᐊᖃᕐᒪᖔᑕ.

 • ᐊᕐᕌᒍᑕᒫᑦ ᑎᑭᓴᖃᑦᑕᖅᑕᑎᑦ 
ᐱᓪᓚᕆᕐᔪᐊᖑᔪᑦ ᐃᓚᖏᑦ 
ᑭᓱᑦ ᐊᑭᑐᔫᓂᖏᓐᓄᑦ 
ᖃᖓᑕᓲᒃᑰᖅᑎᑦᑕᕆᐊᒃᓴᖅ ᐊᒻᒪᓗ 
ᐱᐅᓛᖑᓪᓗᓂ ᐅᒥᐊᕐᔪᐊᒃᑯᑦ ᑎᑭᑎᓪᓗᒋᑦ.

 • ᓄᑖᒥᒃ ᐱᖁᑎᑖᕆᐊᖃᕈᔅᓯ, 
ᐊᖏᖅᐅᓯᒪᔭᕆᐊᓕᒃ ᑎᑎᕋᕐᕕᖕᒥᑦ 
ᐊᖏᔪᖅᑳᕐᓄᑦ/ᐊᐅᓚᑦᑎᔨᒻᒪᕆᖕᓄᑦ 
ᐊᒻᒪᓗ ᕼᐋᒪᓚᒃᑯᑦ ᑲᑎᒪᔨᖏᓐᓄᑦ, 
ᐃᓱᒪᒋᔭᐅᑐᐃᓐᓇᕆᐊᖃᕐᒪᑦ 
ᐱᖁᑎᕐᔪᐊᓄᑦ ᐊᑭᓕᐅᑕᐅᓂᖓᓂᒃ.

ᐊᕐᕌᒍᑕᒫᑦ 

20 ᐃᓚᐅᕝᕕᒋᖃᑦᑕᕐᓗᒋᑦ ᐊᑕᖏᕐᓗᒋᑦ ᓄᓇᓕᖕᓂᑦ 
ᖃᓄᐃᓕᐅᕐᓃᑦ.  ᑕᐃᒪᐃᑦᑕᕆᐊᖃᕈᓂ

21

ᐊᑐᐃᓐᓇᐅᑎᑦᑎᓗᑎᑦ ᐱᙳᐊᖅᑐᓕᕆᓂᕐᒧᑦ 
ᐊᑐᐃᓐᓇᐅᔪᓂᒃ ᑭᒃᑯᑐᐃᓐᓇᑦᑎᐊᓄᑦ, ᐃᓚᐅᓪᓗᑎᒃ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓅᓯᕐᒥᑦ ᑲᑎᒪᔨᐊᓛᓂᑦ 
ᐸᕐᓇᐃᑎᓪᓗᒋᑦ ᖃᓄᐃᓕᐅᕐᓂᐅᔪᓂᒃ. 

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

22
ᐱᔪᒥᓴᐃᓗᑎᑦ, ᒪᓂᓴᐃᓗᑎᑦ, ᐊᒻᒪᓗ 
ᓂᐅᕐᕈᑎᖃᕋᓱᐊᕐᓗᑎᑦ ᐱᓕᕆᐊᓂᒃ ᑖᒃᑯᓄᖓ 
ᑭᒃᑯᑐᐃᓐᓇᕐᓄᑦ. 

ᐱᓇᓱᐊᕈᓯᑕᒫᑦ

23 ᐱᓕᕆᖃᑎᒋᓗᒋᑦ ᒪᒃᑯᒃᑐᑦ (ᐱᑕᖃᕈᓂ) ᒪᒃᑯᖅᑐᓕᕆᕝᕕᒃ, 
ᐋᖅᑭᒃᓯᖁᓪᓗᓯ ᒪᒃᑯᒃᑐᓄᑦ ᐱᓕᕆᐊᒃᓴᐅᔪᓂᒃ. 

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

24
ᐱᓕᕆᖃᑎᒋᓗᒋᑦ ᐃᓄᑐᖃᐃᑦ ᐊᒻᒪᓗ 
ᐃᖅᑲᓇᐃᔭᖅᑎᑐᐃᓐᓇᐃᑦ ᐱᓕᕆᖃᑎᖃᓲᑦ ᐃᓄᑐᖃᕐᓂᒃ 
ᐋᖅᑭᒃᓯᖁᓪᓗᒋᑦ ᐱᓕᕆᐊᒃᓴᐅᔪᓄᑦ ᐃᓄᑐᖃᕐᓄᑦ. 

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

25
ᐃᑲᔪᖃᑦᑕᕐᓗᑎᑦ ᐱᓕᕆᐊᒃᓴᐅᔪᓄᑦ ᓄᓇᓕᖕᓂᑦ 
ᓴᓇᙳᐊᖅᑎᓄᑦ ᒥᖅᓱᖅᑎᓄᑦ ᑎᑎᖅᑐᒐᖅᑎᓄᑦ 
ᐃᒡᓗᕐᔪᐊᒥᑦ, ᑕᐃᒪᐃᑦᑕᕆᐊᖃᕈᓂ. 

ᑕᐃᒪᐃᑦᑕᕆᐊᖃᕈᓂ 

26 ᐱᕙᒌᔭᕐᓗᒋᑦ ᐃᖅᑲᓇᐃᔭᖅᑏᑦ ᐅᓪᓗᒃᓴᖏᑦ 
ᐱᙳᐊᖅᑐᓕᕆᔨᒃᑐᑦ ᐃᖅᑲᓇᐃᔭᖅᑎᖏᓐᓄᑦ. 

ᐱᓇᓱᐊᕈᓯᑕᒫᑦ/ᒪᕐᕉᒃ 
ᐱᓇᓱᐊᕈᓯᑕᒫᑦ 



17

ᒥᑭᒃᑐᒥᑦ ᕼᐋᒪᓚᐅᔪᒥᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

27
ᑲᒪᒋᓗᒋᑦ ᐱᙳᐊᖅᑐᓕᕆᔩᑦ ᐱᑐᑎᖏᑦᑕ 
ᓇᐃᓴᖅᑕᐅᓂᖏᑦ ᐊᑐᕐᓗᑎᑦ ᑲᒪᒋᓗᒋᑦ ᑎᑭᓴᐃᓃᑦ 
ᐱᙳᐊᖅᑐᓕᕆᔨᒃᑯᑦ ᐱᖁᑎᒃᓴᖏᓐᓄᑦ. 

 • ᐱᖁᑎᓗᒃᑖᓯ, ᓂᐅᕕᕐᕕᕋᓛᑉ 
ᓱᓇᒃᑯᑖᖏᑦ, ᐱᙴᕐᓂᕐᒧᑦ 
ᓱᓇᒃᑯᑖᑦ, ᐊᒻᒪᓗ ᓴᓗᒻᒪᖅᓴᐃᔨᐅᑉ 
ᓱᓇᒃᑯᑖᖏᑦ ᐃᓱᒪᒋᔭᐅᔪᑦ ᐱᖁᑏᑦ 
ᓇᐃᔭᖅᑕᐅᔭᕆᐊᓕᐅᓪᓗᑎᒃ ᐊᒻᒪᓗ 
ᑎᑎᕋᖅᑕᐅᓯᒪᔭᕆᐊᓖᑦ ᐱᔭᐅᒑᖓᑕ ᐊᒻᒪ 
ᐊᑐᓕᑕᐃᓐᓇᕐᓗᑎᑦ.

 • ᑲᒪᒋᓗᒋᑦ ᐱᖁᑏᑦ 
ᓇᐃᓴᖅᑕᐅᔭᕆᐊᓖᑦ ᐊᑐᑦᑎᐊᕐᓗᖏᑦ 
ᐃᓄᐃᓴᒃᖠᑎᑦᑎᓯᒪᔪᓐᓇᖅᑐᑦ 
ᐊᑭᓕᕆᐊᓕᖕᓂᒃ ᐊᒻᒪᓗ ᐊᒥᓱᓂᒃ 
ᑮᓇᐅᔭᓂᒃ ᐊᑐᙱᓐᓂᖅᓴᐅᓗᑎᑦ.

ᑕᖅᑭᑕᒫᑦ 

28 ᐆᒃᑑᒪᔭᒡᓗᑎᑦ ᑮᓇᐅᔭᖃᖅᑎᑕᐅᔾᔪᑎᓄᑦ 
ᐃᓕᓐᓂᐊᖅᑐᓄᑦ ᐊᒻᒪᓗ ᒪᒃᑯᒃᑐᑦ ᐃᖅᑲᓇᐃᔭᖅᑎᓄᑦ. 

 • ᓲᕐᓗ, ᐊᑐᕐᓗᒋᑦ ᑲᓇᑕᒥᑦ ᐊᐅᔭᒃᑯᑦ 
ᐃᖅᑲᓇᐃᔮᓄᑦ ᑮᓇᐅᔭᖅᑖᖅᑎᑕᐅᔾᔪᑏᑦ. ᑕᐃᒪᐃᑦᑕᕆᐊᖃᕈᓂ

29
ᐋᖅᑭᒃᓱᐃᓗᑎᑦ ᐃᓕᓐᓂᐊᕐᓂᕐᒧᑦ ᐅᓪᓗᒃᓴᖏᓐᓂᒃ 
ᐃᓕᓐᓂᐊᖅᑎᓄᑦ ᐅᕝᕙᓘᓐᓃᑦ ᐃᓕᓐᓂᐊᒐᒃᓴᑦ 
ᐃᖅᑲᓇᐃᔭᕐᓗᓂ ᐱᓕᕆᐊᓄᑦ. 

ᑕᐃᒪᐃᑦᑕᕆᐊᖃᕈᓂ

30

ᐱᐊᓂᖃᑦᑕᕐᓗᒋᑦ ᐅᓂᒃᑳᑦ ᓄᓇᕘᒥᑦ ᓯᓚᑦᑐᖅᓴᕐᕕᖕᒧᑦ, 
ᐊᒻᒪ ᒐᕙᒪᖏᑕ ᓄᓇᕘᑉ ᓴᓇᕝᕕᐅᔪᖅ 
ᐃᓕᓐᓂᐊᖅᑐᓕᕆᓂᖅ (ᐃᖅᑲᓇᐃᔮᓄᑦ ᐱᕙᓪᓕᐊᓂᕐᒧᑦ 
ᐃᖅᑲᓇᐃᔭᖅᑎ) ᑕᐃᒪᐃᑦᑕᕆᐊᖃᕈᕕᑦ.  

ᑕᐃᒪᐃᑦᑕᕆᐊᖃᕈᓂ

31

ᐊᑯᓚᐃᓕᕇᓂᑦ ᐊᑭᓕᖅᓱᖅᑕᐅᓇᑎᑦ ᐱᓕᕆᕙᒃᑐᓂᒃ 
ᐃᓕᓴᖅᓯᓂᕐᒧᑦ ᐱᓕᕆᐊᒃᓴᖃᕐᑎᑦᑎᕙᒡᓗᑎᑦ ᐊᑐᕐᓗᒋᑦ 
ᐃᓕᓴᕆᔭᐅᓃᑦ, ᖁᕕᐊᓲᑎᒋᔭᐅᓃᑦ, ᐱᕙᓪᓕᐊᔪᑦ 
ᐅᓂᒃᑳᖏᒍ, ᐊᒻᒪᓗ ᓈᓚᐅᑎᒃᑯᑦ ᐅᖃᐅᓯᕆᓗᒋᑦ. 

 • ᐱᙳᐊᖅᑐᓕᕆᓂᕐᒥᑦ ᐊᒻᒪᓗ 
ᐱᙳᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᑦ, 
ᐊᑭᓕᖅᓱᖅᑕᐅᓇᑎᒃ ᐱᓕᕆᓲᑦ 
ᐱᓪᓚᕆᐅᖃᑦᑕᕐᒪᑕ. ᓇᓂᓯᖃᑦᑕᕐᓗᑎᑦ 
ᖃᓄᖅ ᐃᓕᓴᕆᔪᓐᓇᕐᒪᖔᖅᐱᒋᑦ 
ᐱᕕᖃᕐᓂᖏᓐᓄᑦ ᓄᓇᓕᖁᑎᖏᓐᓄᑦ.

 • ᐃᓕᓴᕆᔭᐅᔾᔪᑏᑦ, “ᐊᑭᓕᖅᓱᖅᑕᐅᓇᑎᒃ 
ᐱᓕᕆᔩᑦ ᑕᖅᑭᒧ ᑕᒪᑐᒧᖓ”, ᐅᕝᕙᓘᓐᓃᑦ 
ᖁᔭᓐᓇᒦᕈᑎᑐᐃᓐᓇᐃᑦ ᑭᒃᑯᓕᒫᑦ 
ᖃᓄᐃᓕᐅᕐᓂᖃᖅᑎᓪᓗᒋᑦ ᐊᑕᖏᖅᖢᒋᑦ 
ᐊᑐᖅᑕᐅᔪᓐᓇᖅᑐᑦ ᐃᓯᓴᖅᓯᓂᕐᒧᑦ 
ᐊᑭᓕᖅᓱᖅᑕᐅᓇᑎᒃ ᐱᓕᕆᖃᑦᑕᖅᑐᓄᑦ.

ᑕᐃᒪᐃᑦᑕᕆᐊᖃᕈᓂ

32

ᖃᑎᖅᓱᖃᑦᑕᕐᓗᒋᑦ ᐱᙳᐊᖅᑐᓕᕆᓂᐅᑉ 
ᐃᒡᓗᕐᔪᐊᖁᑎᖏᓐᓄᑦ ᐃᓯᕈᑏᑦ ᐊᑭᓕᐅᔪᑦ ᐊᒻᒪᓗ 
ᓂᐅᕕᕐᕕᐊᓛᖓᓄᑦ ᑮᓇᐅᔭᑦ, ᐊᒻᒪᓗ ᖃᐅᑕᒫᑦ 
ᑕᖅᑭᑕᒫᓪᓗ ᑎᑎᕋᖅᓯᒪᕙᒡᓗᒋᑦ. 

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

33
ᐃᓂᓕᐅᖃᑦᑕᕐᓗᒋᑦ ᐊᑕᖏᕐᓗᒋᑦ ᐃᒡᓗᕐᔪᐊᓄᑦ 
ᐊᑐᖅᑐᐊᕈᑏᑦ, ᐅᕝᕙᓘᓐᓃᑦ ᕼᐋᒪᓚᒃᑯᑦ 
ᐱᓕᕆᖃᑎᒋᕙᒡᓗᒋᑦ ᑕᒪᒃᑯᓄᖓ ᐱᓕᕆᐊᒃᓴᓄᑦ. 

ᑕᐃᒪᐃᑦᑕᕆᐊᖃᕈᓂ

34 ᑐᓴᖅᑎᖃᑦᑕᕐᓗᒋᑦ ᕼᐋᒪᓚᒃᑯᓐᓂᑦ ᑮᓇᐅᔭᓕᕆᔩᑦ 
ᐊᑭᓕᒃᓴᓕᐅᕈᑎᒃᓴᓄᑦ ᐃᒡᓗᕐᔪᐊᓄᑦ ᐊᑐᖅᑐᐊᕈᑎᓄᑦ. ᑕᐃᒪᐃᑦᑕᕆᐊᖃᕈᓂ

ᒥᑭᒃᑐᒥᑦ ᕼᐋᒪᓚᐅᔪᒥᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

35 ᓂᐅᕕᖃᑦᑕᕐᓗᑎᑦ ᓂᐅᕕᕐᕕᐊᓛᑉ ᓂᐅᕕᐊᒃᓴᒃᓴᖏᓐᓂᒃ 
ᑕᐃᒪᐃᑦᑕᕆᐊᖃᓕᕌᖓ. 

 • ᐊᐅᓚᑦᑎᑎᓪᓗᑎᑦ ᓂᐅᕕᕐᕕᐊᓛᒥᒃ, 
ᐅᔾᔨᕈᓱᒋᐊᖃᖅᑐᑎᑦ ᐊᑭᖏᑦ 
ᐊᔾᔨᒌᙱᑦᑐᑦ ᓂᐅᕕᐊᒃᓴᐃᑦ ᐊᒻᒪᓗ 
ᖃᓄᑎᒋ ᓂᐅᕕᐊᒃᓴᕆᖃᑦᑕᕆᐊᖃᕐᒪᖔᑦ. 
ᖃᐅᔨᒪᓗᒋᑦ ᑭᓱᑦ 
ᓂᐅᕕᖅᑕᐅᓛᖑᖃᑦᑕᕐᒪᖔᑕ ᐊᒻᒪᓗ 
ᖃᓄᑎᒋ ᑮᓇᐅᔭᓕᐅᕈᑕᐅᖕᒪᖔᑕ 
ᑕᒪᒃᑯᐊ ᐃᑲᔪᕐᓂᐊᖅᑐᑦ ᐃᓕᖕᓂᒃ 
ᖃᐅᔨᓴᓇᓱᒃᑎᓪᓗᑎᑦ ᑐᕌᒐᕐᓂᒃ 
ᓂᐅᕕᓕᕌᖓᕕᑦ.

 • ᑕᑯᓇᓱᖃᑦᑕᕐᓗᑎᑦ ᐊᒻᒪᓗ 
ᐊᐱᕆᖃᑦᑕᕐᓗᑎᑦ, ᐊᒥᓱᓂᒃ ᓂᐅᕕᕐᓂᕐᒧᑦ 
ᐊᑭᒃᖠᒋᐊᕈᑎᓂᒃ (ᐊᒥᓱᓂᒃ ᓂᐅᕕᕐᓂᖅ 
ᐊᔾᔨᒌᓂᒃ ᐊᑭᓗᓕᕆᐊᖅᓯᒪᓗᒍ). 
ᐊᒥᓱᓂᒃ ᓂᐅᕕᕐᓂᕐᒧᑦ ᐊᑭᒃᖠᒋᐊᕐᓃᑦ 
ᐃᑲᔪᕐᓂᐊᖅᑐᑦ ᐃᓕᖕᓂᒃ 
ᐊᖏᒡᓕᕆᐊᕐᓗᒋᑦ ᑮᓇᐅᔾᔭᓵᕆᔭᐅᔪᓄᑦ. 
ᓄᓇᓕᖕᓂᑦ ᓂᐅᕕᕐᕖᑦ (ᑯᐊᐸᒃᑯᑦ, 
ᐊᓯᖏᓪᓗ) ᑐᓂᓯᔪᒪᓂᐊᖅᑐᑦ ᐊᒥᓱᓂᒃ 
ᓂᐅᕕᕐᓂᕐᒧᑦ ᐊᑭᒃᖠᒋᐊᕈᑎᒥᒃ 
ᐃᓚᖏᓐᓄᑦ ᓂᐅᕕᖅᑕᕐᓄᑦ.

 • ᑐᖅᑯᐃᓯᒪᓂᖅ ᓂᐅᕕᖅᑕᐅᓯᒪᙱᒃᑐᓂᒃ 
ᓂᐅᕕᐊᒃᓴᓂᒃ ᐱᓇᐃᓗᑕᐅᑐᐃᓐᓇᕆᐊᓕᒃ. 
ᐅᐸᒃᑕᐅᔪᓐᓇᙱᒃᑐᒥᒃ ᐃᓂᖃᖅᑎᓪᓗᒋᑦ 
ᐊᒻᒪᓗ ᑕᒻᒪᖅᓯᒪᙱᑦᑐᓂᒃ ᓂᐅᕕᐊᒃᓴᒃᓴᑦ 
ᓇᓴᖅᑕᐅᓯᒪᖃᑦᑕᕐᓗᑎᒃ.

ᑕᐃᒪᐃᑦᑕᕆᐊᖃᕈᓂ 

36

ᐱᓕᕆᖃᑦᑕᕐᓗᒋᑦ ᐊᒻᒪᓗ ᑲᒪᒋᓗᒋᑦ ᐊᕐᕌᒍᑕᒡᒪᑦ 
ᖃᓄᐃᓕᐅᕐᓃᑦ ᓲᕐᓗ ᑲᓇᑕᐅᑉ ᐅᓪᓗᖓᓂᑦ, ᑎᐅᕆ ᕚᒃᓯ 
ᐅᓪᓚᖕᓂᖅ, ᓵᓐᑕ ᑲᓛᓯᐅᑉ ᓄᓇᓕᖕᓂᑦ ᐃᖏᕐᕋᔭᖕᓂᖓ, 
ᖁᕕᐊᓱᒡᕕᖕᒥᑦ ᖃᐅᒪᑯᓗᖕᓄᑦ ᐱᒍᓴᐅᔾᔪᐊᖅᑎᑦᑎᓂᖅ, 
ᖁᕕᐊᓱᒡᕕᖕᒥᑦ ᐱᙳᐊᕐᓃᑦ, ᐊᑭᓕᖅᓱᖅᑕᐅᓇᑎᒃ 
ᐱᓕᕆᔩᑦ ᐃᓕᓴᕆᔭᐅᓂᖏᓐᓄᑦ ᑐᓐᓂᖅᓴᐃᓃᑦ, 
ᐊᒻᒪᓗ ᐊᓯᖏᑦ ᑎᓕᔭᐅᔾᔪᑎᒋᓯᒪᔭᑎᑦ ᐊᔾᔨᐅᙱᑦᑐᑦ 
ᖃᓄᐃᓕᐅᕐᓃᑦ. 

ᑕᐃᒪᐃᑦᑕᕆᐊᖃᕈᓂ 

37 ᐋᖅᑭᒃᓱᐃᓗᑎᑦ ᑮᓇᐅᔾᔭᒃᓴᐅᑎᒃᓴᓂᒃ ᖃᓄᐃᓕᐅᕐᓂᕐᓂᒃ 
ᐊᒻᒪᓗ ᐱᓕᕆᐊᓂᒃ ᑕᐃᒪᐃᑦᑕᕆᐊᖃᕈᕕᑦ. ᑕᐃᒪᐃᑦᑕᕆᐊᖃᕈᓂ 

ᖏᔪᑦ ᕼᐋᒪᓚᐅᔪᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

1

ᑲᒪᒋᖃᑦᑕᖅᑕᐃᓐᓇᕆᓗᒋᑦ ᐱᙳᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑏᑦ, ᓲᕐᓗ ᓄᓇᓕᖕᓂᑦ ᐱᙳᐊᕐᕕᖓᓂᑦ 
ᐃᖅᑲᓇᐃᔭᖅᑏᑦ, ᓯᐊᕐᕆᔮᕐᕕᖕᒥᑦ ᐊᓐᓂᑭᑦᑐᕐᕕᖕᒥᑦ 
ᐃᖅᑲᓇᐃᔭᖅᑏᑦ, ᐳᐃᔾᔪᕌᕐᕕᖕᒥᑦ ᐃᖅᑲᓇᐃᔭᖅᑏᑦ, 
ᓯᓚᑖᓂᑦ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᓚᐅᑲᒃᐸᒃᑐᑦ, 
ᐊᒻᒪᓗ ᐊᑭᓕᖅᓱᖅᑕᐅᓇᑎᑦ ᐱᓕᕆᔩᑦ. 

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

2
ᐱᐊᓂᒃᓯᓂᖅ ᑮᓇᐅᔭᖅᑖᖅᑎᑕᐅᔾᔪᑎᓂᒃ ᐊᒻᒪᓗ 
ᐊᓯᖏᓐᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᑐᒃᓯᕋᐅᑎᓂᒃ ᐊᒻᒪ 
ᐆᒃᑑᒪᔭᒍᑎᓂᒃ. 

 • Grants and funding are the key to a 
successful recreation program.  Only 
so much is allocated from the municipal 
budget. Any additional funds come 
from your proactiveness in submitting 
applications.

ᐱᓇᓱᐊᕈᓯᑕᒫᑦ 

3
ᐅᖃᖃᑎᒋᖃᑦᑕᕐᓗᒋᑦ ᓱᕋᒃᓯᒪᔪᓕᕆᔨᒃᑯᑦ ᓴᓇᕝᕕᖏᑦ 
ᑭᒃᑯᓕᒫᓄᑦ ᐃᒡᓗᕐᔪᐊᑦ ᑲᒪᒋᔭᐅᖃᑦᑕᖁᓪᓗᒋᑦ 
ᖁᑦᑎᓛᒥᒃ ᒪᓕᒃᑕᐅᔭᕆᐊᖃᖅᑐᓄᑦ. 

ᐱᓇᓱᐊᕈᓯᑕᒫᑦ 

4

ᐊᑕᖏᕐᓗᒋᑦ ᑭᒃᑯᓕᒫᓄᑦ ᐃᒡᓗᕐᔪᐊᖁᑕᐅᔪᑦ 
ᐊᑦᑕᕐᓇᙱᓪᓗᑎᒃ ᐊᒻᒪᓗ ᐅᐸᒃᑕᐅᔪᓐᓇᕐᓗᑎᒃ 
ᐊᑕᖏᖅᓗᒋᑦ ᓄᓇᓕᖕᓂᑦ ᐃᓚᒋᔭᐅᔪᓗᒃᑖᓄᑦ ᐊᒻᒪᓗ 
ᓯᓛᑖᒍᑦ ᐊᑐᖅᑎᓄᑦ. 

ᐱᓇᓱᐊᕈᓯᑕᒫᑦ 

5

ᐋᖅᑭᒃᓱᐃᓗᑎᑦ ᐊᕐᕌᒍᑕᒫᑦ ᐸᕐᓇᐅᑎᓂᒃ ᐊᑕᖏᕐᓗᒋᑦ 
ᖃᓄᐃᓕᐅᕐᓂᐅᓛᖅᑐᑦ ᐊᑐᖅᑕᐅᔪᒃᓴᑦ ᑕᒪᑐᒪᓂ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᑦ. ᐱᕙᒌᔭᕐᓗᒋᑦ 
ᑮᓇᐅᔭᖅᑑᑏᑦ ᐊᑐᓂ ᖃᓄᐃᓕᐅᕐᓂᐅᔪᓄᑦ. 

ᐊᕐᕌᒍᑕᒫᑦ

6
ᐊᑐᐃᓐᓇᐅᑎᑦᑎᓗᑎᑦ ᐃᓕᓐᓂᐊᒐᒃᓴᓂᒃ ᐊᑕᖏᕐᓗᒋᑦ 
ᐱᙳᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᓄᓇᓕᖕᓂᑦ ᐊᑭᓕᖅᓱᖅᑕᐅᓇᑎᒃ ᐃᑲᔪᖃᑦᑕᖅᑐᓄᑦ. 

ᑕᐃᒪᐃᑦᑕᕆᐊᖃᕈᓂ 

7 ᐊᖏᒡᓕᒋᐊᕐᓗᒍ ᐱᙳᐊᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ 
ᐊᒻᒪᓗ ᐱᓕᕆᐊᒃᓴᑦ ᑕᐃᒪᐃᑦᑕᕆᐊᖃᕌᖓᑦ. ᑕᐃᒪᐃᑦᑕᕆᐊᖃᕈᓂ 

8
ᐸᕐᓇᒡᓗᒋᑦ, ᐊᑐᓕᖅᑎᓪᓗᒋᑦ, ᐱᓕᕆᖃᑎᒋᓗᒋᑦ ᐊᒻᒪᓗ 
ᖃᐅᔨᓴᕐᓗᒋᑦ ᓄᓇᓕᖕᓂᑦ ᐱᙳᐊᖅᑐᓕᕆᓂᕐᒧᑦ 
ᐱᓕᕆᐊᑦ. 

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

9
ᑲᒪᒋᖃᑦᑕᕐᓗᒋᑦ ᐊᐅᓚᓂᖏᑦ ᐊᒻᒪᓗ 
ᑲᒪᒋᔭᐅᔭᕆᐊᖃᕐᓂᖏᑦ ᐊᑕᖏᕐᓗᒋᑦ 
ᐱᙳᐊᖅᑐᓕᕆᔨᒃᑯᑦ ᐃᒡᓗᕐᔪᐊᖏᑦ. 

ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

10
ᐱᕙᒌᔭᕐᓗᒋᑦ ᐊᐅᓚᓃᑦ, ᐱᓕᕆᐊᒃᓴᐃᑦ ᐊᒻᒪᓗ 
ᑲᒪᒋᔭᐅᖃᑦᑕᕐᓂᖓᓄᑦ ᑮᓇᐅᔭᖅᑑᑏᑦ ᐊᑕᖏᕐᓗᒋᑦ 
ᐱᙳᐊᖅᑐᓕᕆᔨᒃᑯᑦ ᐱᒡᓗᕐᔪᐊᖁᑎᖏᓐᓄᑦ. 

ᐊᕐᕌᒍᑕᒫᑦ

ᐊᖏᔪᑦ ᕼᐋᒪᓚᐅᔪᑦ 

ᖏᔪᑦ ᕼᐋᒪᓚᐅᔪᑦ ᐃᖃᐅᒪᔪᑎᑦ ᐊᑯᓚᐃᓕᕇᖕᓂᖏᑦ 

11

ᐳᐃᔾᔪᕌᕐᕕᖕᒧᑦ ᐊᐅᓪᓚᑦᑎᓂᖅ ᐊᒻᒪᓗ ᑲᒪᓂᖅ. 
ᓄᓇᓖᑦ ᐳᐃᔾᔪᕌᕐᕕᖁᑎᖃᕈᓂ, ᐃᖅᑲᓇᐃᔭᖅᑏᑦ 
ᐱᐅᓕᒃᓯᓂᕐᒧᑦ ᐃᓕᓴᕆᔭᐅᓯᒪᓗᑎᒃ ᐊᒻᒪᓗ ᑲᒪᔨᐅᔪᑦ 
ᐃᓕᓐᓂᐊᑦᑎᐊᖅᓯᒪᓗᓂ ᐊᑐᕐᓂᕐᒧᑦ ᐳᐃᔾᔪᕌᕐᕕᖕᒥᑦ 
ᐅᕕᓂᖕᒧᑦ ᐆᓐᓇᖅᑐᑦ. 

 • ᐸᓯᔭᐅᓇᔭᕐᓂᕐᒧᑦ ᖁᐊᖅᓵᕐᓇᓪᓚᕆᖕᒪᑦ 
ᐊᐅᓚᑦᑎᓗᓂ ᐳᐃᔾᔪᕌᕐᕕᖕᒥᑦ. ᐱᐅᔫᒐᓗᐊᖅ 
ᐳᐃᔾᔪᕌᕐᕕᖃᖅᖢᓂ, ᑭᓯᐊᓂ ᐊᒥᓲᓗᐊᕐᒪᑕ 
ᒪᓕᒐᖏᑦ ᑕᒪᑐᒧᖓ ᐊᒃᑐᐊᔪᑦ.

 • ᐃᖅᑲᓇᐃᔭᖅᑏᑦ ᐱᐅᓕᒃᓯᓂᕐᒧᑦ 
ᐃᓕᓐᓂᐊᖅᑎᑕᐅᓲᑦ ᐊᒻᒪᓗ ᑲᔪᓰᓐᓇᖅᑐᒥᒃ 
ᐱᐅᓯᒋᐊᖅᑕᐅᖏᓐᓇᖃᑦᑕᖅᖢᑎᒃ.

 • ᐳᐃᔾᔪᕌᕐᕕᖕᒥᑦ ᑲᒪᔨ ᐃᓕᓐᓂᐊᖅᓯᒪᔭᕆᐊᓕᒃ 
ᐊᑐᑦᑎᐊᕐᓂᕐᒥᒃ ᐳᐃᔾᔪᕌᕐᕕᐅᑉ ᐅᕕᓂᖕᒧᑦ 
ᐆᓐᓇᖅᑐᖁᑎᖏᓐᓂᒃ ᑭᒃᑯᓕᒫᑦ 
ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᖏᓐᓄᑦ, ᐊᒻᒪᓗ 
ᓇᖕᒥᓂᖅ ᐊᑦᑕᕐᓇᖅᑕᐃᓕᒪᓗᓂ 
ᑐᖅᑯᐃᓯᒪᑎᓪᓗᒍ ᐊᒻᒪᓗ ᐊᑐᖅᑎᓪᓗᒍ 
ᑕᒪᒃᑯᓂᖓ.

 • ᑭᓯᐊᓂ ᐃᓕᓐᓂᐊᖅᓯᒪᔪᑐᐊᑦ 
ᐃᖅᑲᓇᐃᔭᖅᑏᑦ ᑲᒪᒋᔭᖃᐃᓐᓇᕆᐊᓖᑦ 
ᐳᐃᔾᔪᕌᕐᕕᐅᑉ ᐅᕕᓂᖕᒧᑦ 
ᐆᓐᓇᖅᑐᖁᑎᖏᑕ ᖃᕝᕙᓯᒍᓐᓇᕐᓂᖏᓐᓄᑦ 
ᐊᒃᐸᓯᒍᓐᓇᕐᓂᖏᓐᓄᑦ.

ᐊᕐᕌᒍᑕᒫᑦ 

12

ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕈᑏᑦ ᑐᓂᔭᐅᓲᑦ ᐊᑕᖏᖅᖢᒋᑦ 
ᐱᙳᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ 
ᐊᑭᓕᖅᓱᖅᑕᐅᓇᑎᒃ ᐱᓕᕆᔨᓄᑦ. 

ᐱᓇᓱᐊᕈᓯᑕᒫᑦ 

13 ᑲᒪᒋᖃᑦᑕᕐᓗᒋᑦ ᑎᑎᕋᕐᕕᖕᒥᑦ ᑎᑎᖅᑲᖁᑏᑦ. ᑲᔪᓯᕙᓪᓕᐊᖏᓐᓇᖅᑐᖅ/
ᖃᐅᑕᒫᖅᓯᐅᑦ 

14 ᐱᕙᒌᔭᕐᓗᒋᑦ ᐅᓂᒃᑳᓂᒃ ᑕᐃᒪᐃᑦᑕᕆᐊᖃᕈᕕᑦ. ᑕᐃᒪᐃᑦᑕᕆᐊᖃᕈᓂ 

15

ᐱᕙᒌᔭᖃᑦᑕᕐᓗᒋᑦ ᐊᕐᕌᒍᑕᒫᑦ ᐅᒥᐊᕐᔪᐊᒃᑯᑦ 
ᑎᑭᓴᐃᓃᑦ ᐊᑕᖏᖅᑐᓄᑦ ᐱᙳᐊᖅᑐᓕᕆᓂᕐᒨᖓᔪᓄᑦ 
ᓱᓇᒃᑯᑖᓄᑦ; ᐱᖁᑏᑦ, ᖃᓄᐃᓕᐅᕐᓂᒃᓴᐃᑦ, 
ᓴᓗᒻᒪᖅᓴᖅᑕᐅᓂᖓ. 

 • ᐱᐊᓂᒃᓯᒪᓕᖅᑎᓪᓗᑎᑦ ᖃᓄᐃᓕᐅᕐᓂᐅᔪᓄᑦ 
ᖃᖓᒃᑰᓇᔭᖅᑐᓂᒃ ᐊᕐᕌᒍᒧᑦ 
ᐊᒻᒪᓗ ᐊᖏᖅᑕᐅᓯᒪᓕᕐᓗᓂ, 
ᑎᑎᕋᖁᓐᓇᖅᓯᓂᐊᖅᑐᑎᑦ ᑭᓱᑦ 
ᐱᔭᕆᐊᖃᕐᒪᖔᑕ.

 • ᐊᕐᕌᒍᑕᒫᑦ ᑎᑭᓴᖃᑦᑕᖅᑕᑎᑦ 
ᐱᓪᓚᕆᕐᔪᐊᖑᔪᑦ ᐃᓚᖏᑦ ᑭᓱᑦ 
ᐊᑭᑐᔫᓂᖏᓐᓄᑦ ᖃᖓᑕᓲᒃᑰᖅᑎᑦᑕᕆᐊᒃᓴᖅ 
ᐊᒻᒪᓗ ᐱᐅᓛᖑᓪᓗᓂ ᐅᒥᐊᕐᔪᐊᒃᑯᑦ 
ᑎᑭᑎᓪᓗᒋᑦ.

 • ᓄᑖᒥᒃ ᐱᖁᑎᑖᕆᐊᖃᕈᔅᓯ, 
ᐊᖏᖅᐅᓯᒪᔭᕆᐊᓕᒃ ᑎᑎᕋᕐᕕᖕᒥᑦ 
ᐊᖏᔪᖅᑳᕐᓄᑦ/ᐊᐅᓚᑦᑎᔨᒻᒪᕆᖕᓄᑦ 
ᐊᒻᒪᓗ ᕼᐋᒪᓚᒃᑯᑦ ᑲᑎᒪᔨᖏᓐᓄᑦ, 
ᐃᓱᒪᒋᔭᐅᑐᐃᓐᓇᕆᐊᖃᕐᒪᑦ ᐱᖁᑎᕐᔪᐊᓄᑦ 
ᐊᑭᓕᐅᑕᐅᓂᖓᓂᒃ.

ᐊᕐᕌᒍᑕᒫᑦ 



21

ᖃᖓᒃᑯᑦ ᐊᒻᒪᓗ  
ᑐᐊᕕᐊᖑᓕᕇᖕᓂᖏᑦ ᐱᓕᕆᓃᑦ 
ᑖᓐᓇ ᐊᕕᒃᑐᖅᓯᒪᔪᖅ ᑐᕌᒐᖃᖅᑐᖅ ᐃᑲᔪᖁᓪᓗᒍ ᐃᓕᖕᓂᒃ ᓇᓗᓇᐃᔭᕐᓗᒋᑦ ᖃᖓ ᑐᕌᒐᖃᕋᔭᕐᒪᖔᖅᐱᑦ 
ᐱᓕᕆᐊᒃᓴᓂᒃ ᐊᕐᕌᒎᑉ ᐃᓗᐊᓂᑦ, ᑐᙵᕕᒋᔭᐅᓪᓗᑎᒃ ᑎᑎᕋᖅᓯᒪᔪᑦ ᐱᓕᕆᐊᒃᓴᑎᑦ ᑭᖑᓂᖔᖓᓂᑦ 
ᑐᓂᔭᐅᓯᒪᔪᑦ. ᓇᓗᓇᐃᖅᑕᐅᒃᑲᓐᓂᓪᓗᐊᖅᑐᖅ; ᐊᔾᔨᐅᔪᕆᔭᐅᔪᑦ ᖃᖓᒃᑰᖓᒐᔪᖕᒪᖔᑕ ᐃᖅᑲᓇᐃᔮᕐᓄᑦ 
ᐊᑕᖏᖅᖢᖑ ᓄᓇᕘᒥᑦ. ᑖᓐᓇ ᐊᑐᕈᓐᓇᖅᑕᐃᑦ ᐃᑲᔪᖁᓪᓗᒍ ᐃᓕᖕᓂᒃ ᐋᖅᑭᒃᓱᐃᑎᓪᓗᑎᑦ 
ᖃᖓᒃᑰᔭᕆᐊᖃᕐᒪᖔᑕ ᐅᓪᓗᖅᓯᐅᑏᑦ; ᑭᓯᐊᓂᓕ, ᑕᒪᒃᑯᐊ ᖃᖓᒃᑰᓂᖏᑦ ᒪᓕᑦᑎᐊᖅᑐᑯᓘᔾᔮᙱᑦᑐᑦ 
ᐊᖏᔪᖅᑳᕕᑦ ᖃᖓᒃᑰᖓᖃᑦᑕᖁᓂᖏᓐᓄᑦ ᐊᒻᒪᓗ ᑐᐊᕕᐊᖏᓐᓄᑦ. ᖃᐅᔨᒋᐊᖃᑦᑕᕐᓗᑎᑦ ᐊᖏᔪᖅᑳᕐᓄᑦ ᑭᓱᑦ 
ᐱᓕᕆᐊᒃᓴᑦ ᑐᐊᕕᐊᖑᔭᕆᐊᖃᕐᒪᖔᑕ ᑕᖅᑭᑕᒫᑦ. 

ᐊᑕᖏᖅᑐᑦ 
ᐱᓕᕆᐊᒃᓴᑦ/
ᑲᒪᒋᔭᕆᐊᓖᑦ

ᔮᓄᐊᕆ ᕖᕗᐊᕆ ᒫᔾᔨ ᐊᐃᑉᕆᓕ ᒪᐃ ᔫᓂ

ᐅᒥᐊᕐᔪᐊᒃᑯᑦ/ 
0ᑎᑭᓴᖅᑕᐅᔪᑦ 

ᐱᓕᕆᖃᑦᑕᕐᓗᒋᑦ 
ᓇᐃᓴᐃᓃᑦ ᐊᒻᒪᓗ 
ᐊᐱᕆᓗᒋᑦ ᓴᓇᕝᕕᒃᐱᑦ 
ᓯᕗᓕᖅᑎᖏᑦ ᑭᓱᓂᒃ 
ᑎᑭᓴᐃᖁᔨᖕᒪᖔᑕ.

ᑎᑎᕋᕐᓗᒋᑦ 
ᐊᑕᖏᕐᓗᒋᑦ 
ᐅᒥᐊᕐᔪᐊᒃᑐᑦ 
ᑐᒃᓯᕋᖅᑕᐅᔪᑦ 
ᐊᒻᒪᓗ ᕿᒥᕐᕈᓗᒋᑦ. 
ᐱᑎᒪᐃᓐᓇᐅᔭᕐᓗᒋᑦ 
ᖃᓄᐃᓕᐅᕐᓂᕐᒧᑦ 
ᐱᖁᑎᑎᑦ ᐊᕐᕌᒍᓕᒫᒧᑦ 
ᑎᑎᖅᑕᐅᓯᒪᔪᓄᑦ, 
ᐃᓚᐅᓪᓗᑎᒃ 
ᐱᙴᖅᑎᑦᑎᓂᕐᒧᑦ 
ᓱᓇᒃᑯᑖᑦ. 
ᐃᖅᑲᐅᒪᓂᐊᖅᐸᑎᑦ 
ᓂᐅᕕᕐᕕᕋᓛᑉ 
ᓂᐅᕕᐊᒃᓴᒃᓴᖏᑦ.

ᑎᑎᕋᕐᕕᖕᒥᑦ ᐊᖏᔪᖅᑳᑦ/
ᐊᐅᓚᑦᑎᔨᒻᒪᕇᑦ 
ᓇᒃᓯᐅᔾᔨᓇᔭᖅᑐᖅ 
ᐅᒥᐊᕐᔪᐊᓕᕆᓂᕐᒧᑦ 
ᐊᑭᖅᑐᕋᐅᑕᐅᓂᐊᖅᑐᓂᒃ.

ᐊᕐᕌᒎᑉ-ᕿᑎᐊᓂᑦ 
ᐅᕝᕙᓘᓐᓃᑦ 
ᐊᕐᕌᒍᑕᒫᖅᓯᐅᑎ 
ᑕᒻᒪᖅᓯᒪᔪᖅᓯᐅᖅᑕᐅᓂᖅ

ᐊᑕᖏᕐᓗᒋᑦ ᐱᙴᕐᓂᕐᒧᑦ 
ᐆᒃᑑᒪᔭᒍᑏᑦ 
ᐱᐊᓂᒃᓯᒪᓗᑎᒃ ᐊᒻᒪᓗ 
ᐊᑐᐃᓐᓇᐅᓗᑎᒃ 
ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ.

ᓯᕗᓪᓕᖅᐹᖅ ᓇᑉᐸᖓ ᐊᕐᕌᒎᑉ: ᔮᓄᐊᕆ-ᔫᓂ 

ᐊᑕᖏᖅᑐᑦ 
ᐱᓕᕆᐊᒃᓴᑦ/
ᑲᒪᒋᔭᕆᐊᓖᑦ

ᔮᓄᐊᕆ ᕖᕗᐊᕆ ᒫᔾᔨ ᐊᐃᑉᕆᓕ ᒪᐃ ᔫᓂ

ᑲᑎᒪᔩᑦ ᑲᑎᒪᓂᖏᑦ ᑲᑎᒪᑎᒋᓗᒋᑦ ᑲᑎᒪᔩᑦ 
ᓇᓗᓇᐃᔭᐃᖁᓪᓗᒋᑦ 
ᐊᔾᔨᐅᙱᒃᑐᓂᒃ 
ᖃᓄᐃᓕᐅᕐᓂᐅᕙᒃᑐᓂᒃ 
ᐊᕐᕌᒍᒧᑦ ᓄᑖᒧᑦ.

ᐅᓪᓗᓕᖅᓱᕐᓗᒋᑦ 
ᐊᑕᖏᕐᓗᒋᑦ 
ᕼᐋᒪᓚᒃᑯᓐᓂᑦ 
ᖃᓄᐃᓕᐅᕐᓂᐅᔪᑦ.

ᐱᕙᒌᔭᖃᑦᑕᕐᓗᒋᑦ 
ᐊᕐᕌᒍᑕᒫᑦ ᐅᓂᒃᑳᑦ 
ᐊᑕᖏᕐᓗᒋᑦ 
ᖃᓄᐃᓕᐅᕐᓂᐅᔪᓄᑦ 
ᐊᐅᓚᑕᐅᔪᑦ 
ᐱᙳᐊᖅᑐᓕᕆᔨᒃᑯᓐᓂᑦ.

ᐊᔾᔨᐅᙱᑦᑐᑦ ᐱᓕᕆᐊᑦ 
ᐅᓪᓗᖏᑦ ᐋᖅᑭᒃᑕᐅᔪᑦ 
ᕼᐋᒪᓚᒃᑯᓐᓂᑦ

ᓇᒡᓕᒍᓱᖕᒪᒥᑦ 
ᒧᒥᖅᑎᑦᑎᓂᖅ.

ᕼᐋᒪᓚᒃᑯᑦ/ᓯᑎᒃᑯᑦ 
ᐅᓪᓗᖓ (ᓇᓪᓕᕌᖓᑦ 
ᓄᓇᓕᒃᐱᑦ ᐅᓪᓗᖓ).

ᒪᑭᕝᕕᐊᓂᑦ 
ᐱᓕᕆᐊᑦ.

ᐊᐅᔭᒃᑯᑦ 
ᐱᓕᕆᓃᑦ.

ᕼᐋᒪᓚᒃᑯᑦ ᑮᓇᐅᔭᖅᑑᑎᓄᑦ 
ᐅᓂᒃᑳᖏᑦ

ᑲᑎᖃᑎᒋᓗᒋᑦ 
ᑮᓇᐅᔭᓕᕆᔩᑦ 
ᕿᒥᕐᕈᖁᓪᓗᓯ 
ᐱᙴᖅᑎᑦᑎᓂᕐᓄᑦ 
ᑎᑎᖅᑲᖁᑎᓂᒃ ᐊᕐᕌᒎᑉ 
ᐃᓱᐊᓂᑦ.

ᐊᑕᖏᖅᑐᑦ 
ᐱᓕᕆᐊᒃᓴᑦ/
ᑲᒪᒋᔭᕆᐊᓖᑦ

ᔪᓚᐃ ᐋᒡᒋᓯ ᓯᑎᐱᕆ ᐅᑐᐱᕆ ᓄᕕᐱᕆ ᑎᓯᐱᕆ

ᐅᒥᐊᕐᔪᐊᒃᑯᑦ/
ᑎᑭᓴᖅᑕᐅᔪᑦ 

ᐱᓗᒋᑦ ᐅᒥᐊᕐᔪᐊᒃᑯᑦ ᑎᑭᓴᖅᑕᐅᔪᑦ, ᖃᐅᔨᓴᕐᓗᒋᑦ 
ᓱᓇᒃᑯᑖᑦ ᐊᒻᒪᓗ ᐊᑎᓕᐅᕐᓗᒋᑦ ᐊᑭᓕᕆᐊᓕᖁᑎᖓᑦ.

ᖃᕆᑕᐅᔭᕐᒧᐊᖅᑲᐃᓗᑎᑦ 
ᓱᓇᒃᑯᑖᓂᒃ ᓇᓴᐃᔾᔪᑎᓄᑦ 
ᖃᕆᑕᐅᔭᒃᑯᑦ.

ᐊᕐᕌᒎᑉ-ᕿᑎᐊᓂᑦ 
ᐅᕝᕙᓘᓐᓃᑦ 
ᐊᕐᕌᒍᑕᒫᖅᓯᐅᑎ 
ᑕᒻᒪᖅᓯᒪᔪᖅᓯᐅᖅᑕᐅᓂᖅ

ᑲᑎᖃᑎᒋᓗᒋᑦ 
ᑮᓇᐅᔭᓕᕆᔨᒃᑯᑦ 
ᕿᒥᕐᕈᓗᒋᑦ ᑭᓱᑦ 
ᐱᔭᐅᔭᕆᐊᖃᕐᒪᖔᑕ 
ᐊᕐᕌᒎᑉ ᓇᑉᐸᖓᓄᑦ 
ᑕᒻᒪᖅᓯᒪᔪᖅᓯᐅᕐᓂᕐᒧᑦ 
(ᑕᐃᒪᐃᑦᑕᕆᐊᖃᕈᕕᑦ).

ᐊᔾᔨᐅᙱᑦᑐᑦ ᐱᓕᕆᐊᑦ 
ᐅᓪᓗᖏᑦ ᐋᖅᑭᒃᑕᐅᔪᑦ 
ᕼᐋᒪᓚᒃᑯᓐᓂᑦ

ᐊᐅᔭᒃᑯᑦ ᐱᓕᕆᓃᑦ ᐱᓕᕆᖃᑎᒋᕆᓗᒋᑦ 
ᐱᓕᕆᓃᑦ ᓄᓇᓕᖕᓂᑦ 
ᐃᓕᓐᓂᐊᕐᕕᖕᒥᑦ.

ᐱᓕᕆᖃᑎᒋᕆᓗᒋᑦ 
ᐱᓕᕆᐊᑦ 
ᐊᓐᓄᕌᕐᓗᒃᓯᒪᓐᓇᒥᑦ. 

ᐱᕙᒌᔭᕐᓗᒋᑦ 
ᖁᕕᐊᓱᒡᕕᖕᒥᑦ 
ᐊᒻᒪᓗ ᐊᕐᕌᒍᒥᑦ 
ᓄᑖᒥᑦ ᐱᓕᕆᓂᐅᔪᑦ.

ᑲᑎᒪᔩᑦ ᑲᑎᒪᓂᖏᑦ ᑲᑎᖃᑎᒋᓗᒋᑦ ᑲᑎᒪᔩᑦ 
ᓇᓗᓇᐃᖅᓯᖁᓪᓗᓯ 
ᖃᔅᓯᕐᓗᑎᒃ ᓄᓇᓖᑦ 
ᓂᕆᕕᒡᔪᐊᕐᓂᐊᕐᒪᖔᑕ 
ᐱᓕᕆᔭᐅᓗᑎᒃ 
ᐊᒻᒪᓗ ᑭᓱᓂᒃ 
ᓂᕿᖃᕐᓂᐊᕐᒪᖔᑕ.

ᕼᐋᒪᓚᒃᑯᑦ 
ᑮᓇᐅᔭᖅᑑᑎᓄᑦ 
ᐅᓂᒃᑳᖏᑦ

ᖃᐅᔨᒋᐊᕐᓗᒋᑦ 
ᑮᓇᐅᔭᕆᓕᔩᑦ 
ᑭᓱᑦ 
ᐊᑐᐃᓐᓇᐅᖕᒪᖔᑕ 
ᐱᓕᕆᓂᕐᓄᑦ 
ᑮᓇᐅᔭᖅᑑᑎᓂᑦ.

ᑭᖑᓪᓕᖅ ᓇᑉᐸᖓ ᐊᕐᕌᒎᑉ: ᔪᓚᐃ-ᑎᓯᐱᕆ

ᐱᒻᒪᕆᐅᔪᑦ ᐊᑐᖅᑕᐅᔪᓐᓇᖅᑐᑦ 

ᖄᒃᑲᓐᓂᐊᒍᑦ ᑖᔅᓱᒪ ᐅᖃᓕᒪᒐᐅᑉ, ᓄᓇᕗᑦ ᐱᓕᒻᒪᒃᓴᖅᑕᐅᓂᖏᓐᓄᑦ ᑲᑐᔾᔨᖃᑎᒌᖏᑦ (MTO) 
ᐊᒥᓱᒐᓚᖕᓂᒃ ᓱᓇᒃᑯᑖᓂᒃ ᐊᑐᐃᓐᓇᐅᑎᑦᑎᔪᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᖓᓂᑦ (https://www.nmto.ca/) 
ᐊᑑᑎᖃᓂᖏᓐᓂᒃ ᓇᓗᓇᐃᖅᓯᓯᒪᑐᐃᓐᓇᕆᐊᓖᑦ. ᓇᓗᓇᐃᖅᑕᐅᓯᒪᓪᓗᐊᖅᑐᖅ ᑎᑎᕋᖅᑕᐅᓯᒪᔭᕆᐊᖃᕋᕕᑦ 
ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᓐᓄᑦ (MTO) ᕿᒥᕐᕈᓂᐊᕐᓗᒋᑦ ᑕᒪᒃᑯᐊ. ᓄᓇᕘᒥᑦ 
ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ (MTO) ᐃᑲᔪᕈᒪᐃᓐᓇᐅᔭᖅᑐᑦ ᐃᖅᑲᓇᐃᔭᖅᑎᓂᑦ ᐊᑕᖏᖅᖢᒋᑦ 
ᐃᖅᑲᓇᐃᔮᑦ ᐊᒻᒪᓗ ᐊᑕᖏᖅᖢᒋᑦ ᕼᐋᒪᓚᐅᔪᓂᑦ ᓄᓇᕘᓗᒃᑖᒥᑦ.  

ᖄᒃᑲᓐᓂᐊᒍᑦ ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑦ, ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ (MTO) 
ᐊᑐᐃᓐᓇᐅᑎᑦᑎᔪᖅ ᐊᔾᔨᒌᙱᒃᑐᓂᒃ ᖃᕆᑕᐅᔭᒃᑯᑦ ᐃᓕᓐᓂᐊᖅᑕᐅᔪᓐᓇᖅᑐᓂᒃ. ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ, 
ᐊᑐᐃᓐᓇᐅᑎᑕᐅᔪᑦ ᐃᓚᒋᔭᐅᓪᓗᑎᒃ ᓄᓇᕘᒥᑦ ᓄᓇᓕᖕᓄᑦ ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦᑕ (MTO) 
ᒐᕙᒪᓂᑦ ᐃᓕᓴᕆᔭᐅᔾᔪᑎᑖᕐᓂᕐᒧᑦ ᐱᓕᕆᐊᒃᓴᖅ, ᐱᓕᕆᐊᖑᔪᓐᓇᖅᑐᖅ ᖃᕆᑕᐅᔭᒃᑯᑦ ᑕᐃᑲᓂ ᓇᖕᒥᓂᖅ 
ᕼᐋᒪᓚᒃᑯᓯ ᑎᑎᕋᕐᕕᖓᓂᑦ, ᑐᑭᖃᖅᖢᓂ ᐊᐅᓪᓚᕆᐊᖃᕋᔭᙱᓐᓂᕐᓂᒃ ᐅᕝᕙᓘᓐᓃᑦ ᕿᒪᐃᓯᒪᓗᑎᑦ 
ᐅᓪᓗᒐᓴᖕᓂᒃ ᐊᑐᕈᓐᓇᕐᓂᕐᒧᑦ ᐃᓕᓐᓂᐊᕈᑎᓂᒃ ᐱᔭᕆᐊᖃᖅᑕᕐᓂᒃ ᐅᕝᕙᓘᓐᓃᑦ ᐱᓕᕆᔪᒪᔭᕐᓂᒃ. 
ᑕᒪᒃᑯᐊ ᓇᖕᒥᓂᖅ-ᓱᑲᓕᔪᓐᓇᖅᑕᑎᑦ ᓱᒃᑲᐃᑦᑐᓐᓇᖅᑕᑎᑦ, ᐱᓕᕆᐊᕆᓗᒋᑦ ᐱᖓᓱᓄᑦ ᐱᓇᓱᐊᕈᓯᕐᓄᑦ, 
ᖃᕆᑕᐅᔭᒃᑯᑦ ᐅᖃᓕᒫᒐᒃᓴᐃᑦ ᐊᒻᒪᓗ ᐱᓕᕆᐊᒃᓴᐃᑦ, ᐊᒻᒪ ᒪᕐᕉᖕᓂᒃ ᐃᓕᓐᓂᐊᖅᑎᑦᑎᔩᖕᓂᒃ ᐅᖄᓚᐅᑎᒃᑯᑦ 
ᑲᑎᒪᖃᑎᖃᖅᐸᒡᓗᑎᑦ ᐱᓇᓱᐊᕈᓯᑕᒫᑦ ᐃᓕᓐᓂᐊᖅᑎᑦᑎᓂᐊᖅᑐᓂᒃ ᐃᓗᓕᕆᔭᖏᓐᓂᒃ ᐊᒻᒪᓗ 
ᑭᐅᔪᓐᓇᕐᓗᑎᒃ ᐊᐱᖅᑯᑎᓂᒃ.  

ᐃᓕᓐᓂᐊᒐᒃᓴᓪᓗᐊᑕᑦ ᐊᕕᒃᑐᖅᓯᒪᔪᑦ ᐅᑯᐊᖑᔪᑦ: 

 • ᐃᓕᓐᓂᐊᒐᒃᓴᓪᓗᐊᑕᓪᓚᕇᑦ
 • ᑐᖓᓕᖅ ᑎᑎᕋᕐᕕᖕᒥᑦ ᐊᖏᔪᖅᑳᑦ (ASAO)
 • ᕼᐋᒪᓚᒃᑯᓐᓂᑦ ᐱᔨᑦᑎᕋᐅᑎᓄᑦ ᐊᖏᔪᖅᑳᖅ
 • ᐱᙳᐊᖅᑐᓕᕆᔨᒃᑯᑦ ᓯᕗᓕᖅᑎᖏᑦ
 • ᐸᕐᓇᐃᓂᕐᒧᑦ ᐊᒻᒪᓗ ᓄᓇᒥᒃ ᑲᒪᔩᑦ
 • ᑮᓇᐅᔭᓕᕆᔨ

ᐃᓚᖏᑦ ᐃᒪᐃᑦᑐᑦ ᐃᓕᓐᓂᐊᒐᒃᓴᐃᑦ ᐱᙳᐊᖅᑐᓕᕆᔨᓄᑦ ᐃᓚᐅᓪᓗᑎᒃ ᐅᑯᐊ: 

 • ᐱᓕᕆᖃᑎᖃᕐᓗᑎᑦ ᑲᑎᒪᔨᓂᑦ ᐊᒻᒪᓗ ᐊᑭᓕᖅᓱᖅᑕᐅᙱᑦᑐᓂᒃ ᐃᑲᔪᖅᑎᓂᒃ
 • ᐱᙳᐊᖅᑐᓕᕆᓂᕐᒧᑦ
 • ᐱᙳᐊᖅᑐᓕᕆᓂᕐᒧᑦ ᐱᓕᕆᓃᑦ
 • ᐃᒡᓗᕐᔪᐊᑦ ᐊᐅᓚᓂᖏᑦ
 • ᖁᐊᖅᓵᕐᓇᕈᓐᓇᖅᑐᓂᒃ ᑲᒪᓂᖅ
 • ᓄᓇᕘᒥᑦ ᓈᓚᐅᑎᒃᑯᑦ ᐅᖃᓪᓚᒃᑏᑦ

ᐱᑕᖃᕐᒥᔪᖅ ᖃᕆᑕᐅᔭᒃᑯᑦ, ᓇᖕᒥᓂᖅ-ᓱᑲᓕᔪᓐᓇᖅᑕᑎᑦ ᓱᒃᑲᐃᑦᑐᓐᓇᖅᑕᑎᑦ ᑕᐃᔭᐅᓪᓗᓂ ᓂᐅᕕᖅᐸᒃᑐᓄᑦ 
ᐱᔨᑦᑎᕋᕐᓂᖅ, ᐊᑐᐃᓐᓇᐅᔪᖅ ᑕᒪᒃᑮᒃ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. ᓂᐅᕕᖅᐸᒃᑐᓄᑦ ᐱᔨᑦᑎᕋᕐᓂᖅ 
ᐅᒃᑯᐃᖓᔪᑦ ᕼᐋᒪᓚᒃᑯᑦ ᒐᕙᒪᐅᔪᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓄᓕᕆᓂᕐᒧᑦ 
ᐱᔨᑦᑎᕋᖅᑎᓄᑦ. ᐃᓚᐅᔪᑦ ᓇᖕᒥᓂᖅ-ᐃᓚᐅᔾᔪᑎᒧ ᑕᑕᑎᕆᔪᓐᓇᖅᑐᑦ ᑕᐃᑲᓂ ᓂᐅᕕᖅᐸᒃᑐᓄᑦ 
ᐱᔨᑦᑎᖃᕐᓂᕐᒧᑦ (ᐃᓚᐅᔪᒪᓂᕐᒧᑦ ᑎᑎᕋᖅᓯᒪᔪᖅᑖᕆᐊᓕᒃ) ᐊᒻᒪᓗ ᐱᐊᓂᒍᓐᓇᖅᑕᖏᑦ ᐃᓕᓐᓂᐊᒐᒃᓴᐃᑦ 
ᓱᒃᑲᓕᔪᓐᓇᕐᓂᕐᒥᒍᑦ ᓱᒃᑲᐃᑦᑐᓐᓇᕐᓂᕐᒥᒍᑦ. 

ᐊᓯᖏᓐᓂᒃ ᑐᕌᖅᑕᐅᔪᓂᒃ ᐃᓕᓐᓂᐊᒐᒃᓴᖅᑕᓕᒃ ᖄᒃᑲᓐᓂᐊᒍᑦ ᑕᒪᒃᑯᓄᖓ. ᐊᑏ ᖃᐅᔨᒋᐊᕈᒃ ᓄᓇᕘᒥᑦ ᓄᓇᓕᖕᓄᑦ 
ᐱᓕᒻᒪᒃᓴᓂᕐᒧᑦ ᑲᑐᔾᔨᖃᑎᒌᖏᑦ (MTO) ᖃᕆᑕᐅᔭᒃᑯᑦ ᐃᑭᐊᖅᑭᕕᖓᑦ ᕿᒥᕐᕈᐊᖁᓪᓗᑎᑦ ᑭᓱᓂᒃ ᐱᔪᒥᒍᓱᖕᒪᖔᖅᐱᑦ! 

ᓄᓇᕗᒻᒥᑦ ᑭᐱᙳᐃᔭᖅᑎᑦᑎᓂᖅ ᒥᕐᖑᐃᑦᓯᕐᕕᖕᓄᓪᓗ ᑲᑐᔾᔨᖃᑎᒌᖏᑦ ᐱᑕᖃᑐᐃᓐᓇᕆᐊᓖᑦ ᐱᓕᕆᐊᓄᑦ ᐱᔪᒥᒋᔭᕐᓄᑦ: http://
rpan.ca/ ᐊᒻᒪᓗᑦᑕᐅᖅ ᒐᕙᒪᖏᑦ ᓄᓇᕘᑉ ᓴᓇᕝᕕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᓄᑦ ᐱᔨᑦᑎᕋᐅᑎᓄᑦ https://www.gov.
nu.ca/iu/nunalingni-gavamakkunnillu-pijittiraqtikkut/information/pinngoaqtulirijiit, ᓴᓇᕝᕕᐅᔪᖅ ᐱᖅᑯᓯᓕᕆᓂᕐᒧᑦ 
ᐊᒻᒪᓗ ᐃᑦᑕᕐᓂᓴᖃᕐᕕᖕᓄᑦ https://gov.nu.ca/iu/culture-and-heritage-in, ᐊᒻᒪ ᓴᓇᕕᐅᔪᑦ ᑮᓇᐅᔭᑎᒍᑦ ᐱᕙᓪᓕᐊᓕᕐᓄᑦ 
ᐃᖏᕐᕋᔪᓕᕆᔨᒃᑯᓪᓗ https://gov.nu.ca/iu/.   

ᒪᐃᔭ ᐊᒻᒪᓗ ᑲᑎᒪᔩᑦ 

ᐊᖓᔪᖄᖑᓗᓂ
ᐊᐅᓚᑦᑎᔨᐅᔪᖅ ᑐᖓᓕᖅ ᐊᖓᔪᖄᖑᓗᓂ 

ᐊᐅᓚᑦᑎᔨᐅᔪᖅ 

ᑐᑭᒧᐊᒃᑎᑦᑎᔨᖓᑦ 
ᑮᓇᐅᔭᓕᕆᔨᒃᑯᑦ 

ᑐᑭᒧᐊᒃᑎᑦᑎᔨ 
ᑭᒃᑯᓕᒫᓄᑦ 

ᐱᔨᑦᑎᕋᐅᑎᓄᑦ,  
ᐅᕝᕙᓘᓐᓃᑦ 

ᕼᐋᒪᓚᒃᑯᓐᓂᑦ 
ᐱᔨᑦᑎᕋᐅᑎᓄᑦ 
ᐊᖏᔪᖅᑳᖅ 

ᐱᙳᐊᖅᑐᓕᕆᔨᒃᑯᑦ 
ᑐᑭᒧᐊᒃᑎᑦᑎᔨᖓᑦ/

ᑲᒪᔨᖓᑦ 

ᐊᓪᓚᕝᕕᒻᒥ
ᐱᓕᕆᔨ

ᐸᓖᓯᙳᐊᖅ
ᐱᖁᔭᕋᓛᓕᕆᔨ

ᓄᓇᓕᖕᓂ 
ᐱᕙᓪᓕᐊᔪᓕᕆᔨ 

ᐸᕐᓇᐃᓂᕐᒧᑦ ᐊᒻᒪᓗ 
ᓄᓇᒥᒃ ᑲᒪᔩᑦ 

ᑮᓇᐅᔭᓕᕆᓃᑦ
ᐃᖅᑲᓇᐃᔭᖅᑎ 

ᐃᖅᑲᓇᐃᔭᖅᑏᑦ 
ᐊᑭᓕᖅᑕᐅᕙᖕᓂᖏ
ᓐᓄᑦ ᑎᑎᕋᖅᑎ 

ᐊᑭᓕᒃᓴᓄᑦ
ᐊᑭᓕᐅᑕᐅᔪᓄᑦ

ᑎᑎᕋᖅᑎ

ᐅᖁᒪᐃᑦᑐᓄᑦ
ᓄᓇᓯᐅᑎᓄᑦ
ᓱᕋᒃᓯᒪᔪᓕᕆᔨ 

ᕼᐋᒪᓚᒃᑯᑦ 
ᐱᔨᑦᑎᕋᐅᑎᖏᓐᓄᑦ 

ᑎᑎᕋᖅᑎ 

ᐃᓗᕐᔪᐊᓄᑦ
ᓱᕋᒃᓯᒪᔪᓕᕆᔨ

ᐃᒥᖅᑕᖅᑎ
ᑭᓈᓗᖃᐅᑎᓄᑦ

ᐊᖁᑎ

ᐅᑯᒪᐃᑦᑐᓄᑦ 
ᓄᓇᓯᐅᑎᓄᑦ 

ᐊᖁᑎ 

ᓯᐊᕐᕆᔮᕐᕕᖕᒥᑦ 
ᐊᓐᓂᑭᒃᑐᕐᕕᖕᒥᑦ 

ᑲᒪᔨ 

ᐱᙳᐊᖅᑐᓕᕆᓂᖅ 
ᐃᖅᑲᓇᐃᔭᖅᑎ 

ᑕᐃᒪᓐᓇᐅᒐᔪᒃᑐᑦ ᖃᓄᐃᓕᖓᓂᕆᔭᐅᔪᑦ 
ᑎᑎᕋᕐᕕᖕᒥᑦ ᓇᓗᓇᔭᐅᑎ 

ᖄᒃᑲᓐᓂᐊᒍᑦ ᐃᖅᑲᓇᐃᔮᑦ ᓇᓗᓇᐃᔭᐅᑎᖏᑦ 

ᐱᑕᖃᑐᐃᓐᓇᕆᐊᓕᒃ ᖄᒃᑲᓐᓂᐊᒍᑦ ᓇᓗᓇᐃᔭᖅᓯᒪᔪᓂᒃ ᐊᒃᑐᐊᔪᓂᒃ ᐃᖅᑲᓇᐃᔮᕐᓄᑦ ᑖᔅᓱᒪ ᐅᖃᓕᒫᒐᐅᑉ 
ᐅᖃᐅᓯᕆᙱᑕᖏᓐᓂᒃ, ᑭᓯᐊᓂ ᑎᑎᕋᕈᒪᓇᔭᖅᑕᑎᑦ ᐅᕝᕙᓘᓐᓖᑦ ᖃᐅᔨᒪᔪᒪᓇᔭᖅᑕᑎᑦ. ᑖᓐᓇ ᐊᕕᒃᑐᖅᓯᒪᔪᖅ ᐊᑐᐃᓐᓇᕈᐃᔪᖅ 
ᐱᕕᒥᒃ ᐃᓕᖕᓄᑦ ᑎᑎᕋᖅᓯᔪᓐᓇᖁᓪᓗᑎᑦ ᐱᓪᓚᕆᐅᒋᔭᕐᓂᒃ ᓇᓗᓇᐃᔭᐅᑎᓂᒃ ᐅᕝᕙᓘᓐᓃᑦ ᒪᓕᒍᓐᓇᖅᑕᕐᓂᒃ ᑐᓂᔭᐅᓯᒪᔪᑦ 
ᐊᖏᔪᖅᑳᕐᓂᑦ, ᐃᖅᑲᓇᐃᔭᖃᑎᖕᓂᑦ ᐅᕝᕙᓘᓐᓃᑦ ᓇᓂᔭᑎᑦ ᐃᖅᑲᓇᐃᔮᕕᑦ ᓇᓗᓇᐃᔭᐅᑎᖏᓐᓂᑦ.

ᐱᓕᕆᐊᒃᓴᖅ/ᑲᒪᒋᔭᕆᐊᓖᑦ ᓇᓗᓇᐃᔭᖅᓯᒪᔪᑦ 



ᑎᑎᕋᖅᑕᐅᓯᒪᔪᖅ ᐅᖃᓕᒫᒐᖅ:ᑐᑭᒧᐊᒃᑎᑦᑎᔨ/ᐱᙳᐊᖅᑐᓕᕆᔨᒃᑯᓐᓄᑦ ᑲᒪᔨ 

ᓄᓇᕗᑦ ᐱᓕᒻᒪᒃᓴᖅᑕᐅᓂᖏᓐᓄᑦ ᑲᑐᔾᔨᖃᑎᒌᑦ

ᑎᑎᖃᕐᓂᐊᕐᕕᖓ 1509 
ᐃᖃᓗᐃᑦ, ᓄᓇᕗᑦ, X0A 0H0 

ᐊᑭᖃᙱᑦᑐᖅ ᐅᖃᓗᒡᕕᒃᓴᖅ: 1-866-770-5218 
ᖃᕋᓴᐅᔭᑎᒍᑦ ᐃᕐᖐᓐᓈᖅᑕᐅᑖ: info@nmto.ca

nmto.ca


